
Mae’r  artist  unigol  Huw  M  (sef  Huw 
Meredydd  Roberts)  yn  rhyddhau  ei 
albym  gyntaf,  Os  Mewn  Sŵn,  sy’n 
gymysgedd  o  ganeuon  gwreiddiol  ac 
ambell  i  gân  draddodiadol,  wedi’u 
cymysgu  gyda  dylanwadau  o  Ffrainc  a 
Brasil  ac  offerynnau  anghyffredin  fel  y 
sitar a’r Maui Xaphoon. 
Fe  ddechreuodd  Huw  M  berfformio 

fel  artist  unigol,  fel  ‘band  un  person’, 
mewn  gigs  a  nosweithiau  open mic  yn 
ne  Cymru.  Yna  yng  Ngorffennaf  2008 
cafodd  ei  sengl  cyntaf  ei  ryddhau  –  a 
hynny  ar  y  cyd  gyda’i  gyfaill  Llwyd. 
Gafodd  y  sengl  ei  ddarlledu  ar  orsaf 
radio  BBC  6  Music  ar  raglen  Stuart 
Maconie’s Freak Zone, a ddisgrifiodd y 
gân  fel  “stunningly  beautiful  piece  of 
music”. 
O  ganlyniad  i’r  sengl  cafodd  Huw  y 

cyfle  i  berfformio  mewn  gigs  ar  draws 
Cymru ac fe aeth ati i ryddhau ail sengl 
gyda  Llwyd  yn  Nhachwedd  2008.  Yn 

fuan  wedi  hynny,  aeth  Huw  ati  i  ddechrau  recordio  ei 
albym unigol gyntaf. 
Cafodd yr albym Os Mewn Sŵn ei recordio dros gyfnod 

o 4 mis yn ystod gaeaf 2008­9 gan y cynhyrchydd gwych 
Frank  Naughton  (Rocket  Goldstar).  Mae’n  cynnwys 
cyfraniadau  cerddorol  gan  Lucello  (Lucy O’Connor)  ar  y 
sielo,  Frank  Naughton  ar  y  drymiau  (a  phethau  eraill)  a 
Bethan  Reynolds  yn  canu  a  chlocsio.  Mae  gwaith  celf 
arbennig  clawr  y  CD  yn  dod  gan  yr  artist  !!Arth!! 
(myspace.com/artholove). 
Mae caneuon yr albym ar gael nawr ar  itunes, a bydd  y 

CD ar gael i’w brynu ar y we o CD Baby (cdbaby.com) o 
Ebrill 1af ymlaen. Bydd cyfle i weld Huw M yn perfformio 
mewn  nifer  o  gigs  –  manylion  llawn  ar  myspace.com/ 
huwmm. Dyma fanylion ei gigs nesaf yn yr ardal: 
• Nos Sadwrn, Ebrill 25: Canolfan Mileniwm Cymru am 
6pm  –  mi  fydd  Lucello  a  Bethan  Reynolds  hefyd  yn 
perfformio gyda Huw 
• Nos Wener, Mai 22: Clwb y Bont, Pontypridd 
Bob  wythnos  o  Ebrill  1af  ymlaen,  mi  fydd  un  gân  o’r 

albym  ar  gael  i’w  lawrlwytho  am  ddim  fesul  wythnos  o 
wefan myspace.com/huwmm. 

Gail Kennard yn ennill y gadair yn 
Eisteddfod y Dysgwyr am ei cherdd, 
Gwreiddiau (Rhagor ar dudalen 9). 

Eisteddfod y 
Dysgwyr Huw M 

Os 
Mewn 
Sŵn 

Bydd Eisteddfod Genedlaethol Urdd Gobaith 
Cymru yn ymweld â Bae Caerdydd rhwng 25 
a 30 mis Mai  eleni. Mae’r paratoadau eisoes 
yn  cyrraedd  eu  hanterth  wrth  i’r  Brifddinas 
edrych  ymlaen  at  groesawu  gŵyl 
genedlaethol  arall  a  hyd  at  100,000  o 
ymwelwyr yn ei sgil. 
Canolfan  Mileniwm  Cymru  fydd 

canolbwynt  yr  Eisteddfod  gyda’r  stondinau 
a’r  arddangosfeydd  yn  llenwi’r  strydoedd 
gerllaw  yn  ogystal  â’r  Roald  Dahl  Plass, 
neu’r basin. Yn ogystal â bwrlwm y cystadlu 
yn  Theatr  Donald  Gordon  bydd  llwyfannau 
perfformio o amgylch y maes,   theatr stryd a 
gweithgareddau o bob math. Adeilad hardd y 
Senedd  fydd  yn  gartref  i’r  arddangos  Celf  a 
Chrefft  am  yr  wythnos.  ­  arddangosfa  sydd 
bob  blwyddyn  yn  wledd  i’r  llygaid  ac  yn 
ddathliad arbennig o dalent a chrefft ieuenctid 
Cymru. 
Mae  disgwyl  oddeutu  15,000  o 

gystadleuwyr  i’r  Eisteddfod  gyda’r  goreuon 

yn  mynd  ymlaen  i  berfformio  ar  lwyfan 
enwog  Theatr  Donald  Gordon,  Canolfan  y 
Mileniwm.  Yn  ôl  yr  arfer  eleni  mae’r 
Eisteddfod  yn  edrych  am  wirfoddolwyr  i 
glercio  a  stiwardio  yn  y  rhagbrofion,  yn  y 
Theatr  ac  ar  hyd  a  lled  y  maes.  Caiff  pob 
gwirfoddolwr  docyn  am  ddim  i’r  maes  ac 
mae’r  rheiny  sy’n  fodlon  gweithio  am ddau 
gyfnod  yn  cael  tocyn  bwyd  yn  rhad  ac  am 
ddim hefyd. 
Am  fwy  o  wybodaeth  ewch  i 
www.urdd.org.  I  gysylltu  ynglŷn  â 
gwirfoddoli cysylltwch â leah@urdd.org neu 
ffoniwch 029 2063 5690.



Cyhoeddir y rhifyn nesaf 
ar 5 Mai 2009 

Erthyglau a straeon 
i gyrraedd erbyn 
22 Ebrill 2009 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 
e­bost 

pentyrch@tafelai.net 

Tafod Elái ar y wê 
http://www.tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái Cangen y Garth 

Tips Coginio a Phryd o 
Fwyd Thai 

8.00yh Nos Fercher 
15 Ebrill 

Lolfa Thai, Yr Eglwys Newydd 

Am ragor o fanylion, ffoniwch: 
01443 297583 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

RIVERVIEW CHIROPRACTIC 

81 HOPKINSTOWN ROAD, 
PONTYPRIDD, CF37 2PS 

01443 650634 

AM DRINIAETHAU EFFEITHIOL AM BOEN 

GWDDF A CHEFN 
PEN TOST 

YSGWYDDAU A PHEN-GLINIAU 
“WHIPLASH” 
SCIATICA 

AC 
ANAFIADAU CHWARAEON 

YN OGYSTAL AG ASESIAD 
IECHYD LLAWN 

MEWN AWYRGYLCH 
HAMDDENOL A GLAN 

DR OLWEN A GRIFFITHS 
BSC. (HONS) CHIRO 

GCC & BCA COFRESTRIEDIG 

CLWB Y 
DWRLYN 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

CYLCH 
CADWGAN 

Menna Elfyn a Fflur Dafydd 
Yr awduron yn darllen eu gwaith 

Yn Festri Bethlehem, 
Gwaelod y Garth. 

Nos Wener,  20 Mai 2009  am 
8.00pm 

Cydnabyddir cefnogaeth 
yr Academi Gymreig 

Manylion pellach: 
029 20891577 

Gwefannau 
Cymraeg 

www.cymorth.com 
www.gwefan.org 
www.tafelai.com 
www.cwlwm.com 
www.tabernacl.com 
www.menteriaith.org 
www.gwe­bethlehem.org 
www.urdd.org 
www.mentercaerdydd.org 
www.bwrdd­yr­iaith.org 
www.banglacymru.org.uk 

Rydym yn darparu Triniaeth Effeithiol 
a Phroffesiynol ar gyfer: 

Anafiadau Chwaraeon ∙ Poen Cefn ∙ 
Nerf Clwm ∙ Anafiadau Clun a Pen­glin ∙ 
Pen Tost Tyndra ∙ Poenau Gwddf ac 
Ysgwydd ∙ Osteoathritis ∙ Chwiplach ∙ 

Babanod a Phlant 

Ymweliadau Cartref 
ac Apwyntiadau yn yr Hwyr, 

Darparu Adroddiadau Meddygol, 
Gofrestrwyd gyda BUPA a PPP. 

Ffôn: 01443 485302 
www.pontypriddosteopaths.co.uk 
9 Gelliwastad Road, Pontypridd 
CF37 2BW (dros ffordd i’r Miwni) 

Aelod o GOsC a BOA 

Nabod y Fro 
Gyda Don Llewellyn 
Taith gerdded leol 

2.00pm, Dydd Sul, 
26 Ebrill 

Gwybodaeth bellach: 
029 20890314

Arbenigwyr Recriwtio 
Siaradwyr Cymraeg 
Canolfan Datblygu Busnes, 

Ystad Ddiwydiannol 
Trefforest,Pontypridd, CF37 5UR, 

ffôn: 01443 843800, 
www.jobtraccymru.com 
www.safleswyddi.com 

Edrych am waith? 
Defnyddiwch eich iaith 

Llantrisant, 
Meisgyn a’r 
Groes‐faen 

Gohebydd Lleol: 
Ceri Morgan 

BUDDUGOLIAETH YN YR EIRA 
Efallai  eich  bod  yn  cofio  darllen  am 
daith Mark Morgan o Feisgyn yn rhifyn 
diwethaf Tafod Elái. Yn yr eira a’r rhew 
yng  Ngogledd  Canada,  bu  Mark  a’i 
gyfaill Billy Morris  wrthi’n cystadlu yn 
ras  yr Yukon Arctic Ultra pan  oedd  yn 
rhaid  iddynt  dynnu  sled  am  gan milltir 
yn yr amser cyflymaf posibl. Fe enillodd 
Billy  a  Mark  y  gystadleuaeth  i’r 
timoedd  gan  godi  £3000  i  elusen  Help 
for Heroes.  Diolch i bawb a gyfrannodd 
mor  hael  a  llongyfarchiadau  i’r  ddau 
ohonynt. 

LLWYDDIANT 
KATIE  AR  Y 
CWRS GOLFF 
Mae  o  leiaf  un  o 
d r i g o l i o n 
Llantrisant yn falch 
o weld y dyddiau’n 
ymestyn.    Mae 
Katie  Westphal 
sy’n  15  oed  ac  yn 
ddisgybl  yn  Ysgol 
Gyfun  Llanhari  yn  edrych  ymlaen  at 
gael treulio mwy o amser yn ymarfer ar 
gwrs golff Creigiau. 
Cafodd  Katie  gryn  lwyddiant  y 

llynedd.    Ymysg  ei  huchafbwyntiau 
oedd chwarae i dîm cyntaf merched hŷn 
Morgannwg  oedd  yn  fuddugol  ym 
Mhencampwriaeth  Siroedd  Cymru; 
ennill  pencampwriaeth  ysgolion 
Morgannwg  Ganol;  cyrraedd  rownd 
derfynol  cystadleuaeth  agored  Cymru 
(dan 15) yn y Celtic Manor. 
Nod  Katie  eleni  yw  cael  ei  handicap 

(6) yn  is nag un ei thad, Simon (5) gan 
iddo  addo  mynd  â  hi  i  Fflorida  i 
chwarae golff. 
Mae Katie hefyd yn chwarae pêl rwyd 

i dîm ysgol Llanhari,  i glwb Llantrisant 
ac  mae  hi  hefyd  yn  aelod  o  garfan 
Cymoedd Morgannwg. 

ACTORION DAWNUS YR ARDAL 
Llongyfarchiadau  i  Elin  Davies  o 
Benygawsi, Llantrisant ar gael ei derbyn 
i  fod  yn  aelod  o  gast  y  sioe  gerdd 
“Ffawd”  a  fydd  yn  cael  ei  pherfformio 
yn Eisteddfod Genedlaethol yr Urdd yng 
Nghaerdydd.   Mae Elin  yn  ddisgybl  yn 
y  chweched  dosbarth  yn  Ysgol  Gyfun 
Llanhari.  Pob hwyl i ti Elin. 
Un  arall  o  gyn­ddisgyblion  Ysgol 

Gymraeg  Llantrisant  sy’n  wyneb 

cyfarwydd  ar  y  sgrin  fach  yw  Bradley 
Freeguard.  Bradley  yw  un  o’r 
meddygon yn y ddrama “Teulu” ar S4C. 

DATHLU PRIODAS 
Ar  fore  Sadwrn,  Mawrth  14eg,  fe 
briododd Joanna Hilltout o Lantrisant ag 
Aled Rowlands o Glydach.   Mae’r ddau 
bellach  yn  byw  yng Nghaerdydd  ac  yn 
gweithio  i’r  BBC  yn  y  ddinas  honno. 
Pob dymuniad da i’r ddau ohonoch. 

Llyfr ar Ferlod a Chobiau 
Mae  Dr  Wynne  Davies  MBE,  Ceulan, 
Meisgyn,  yn  adnabyddus  am  fagu  a 
beirniadu merlod a chobiau Cymreig ac 
mae  newydd  gyhoeddi  llyfr  arbennig 
sy’n  olrhain  hanes  pencampwyr  y  Sioe 
Amaethyddol o 1947 i 2007. mae’r llyfr 
yn  rhestru’r  enillwyr  ym  mhob  un  o’r 
pedwar  adran  ac  yn  dangos  eu  llinach, 
bridwyr  ac  ardangoswyr.  Mae’n  llawn 
lluniau hardd ac yn drysor  i unrhyw un 
sydd  â  diddordeb  ym merlod  a  chobiau 
Cymru. 
Cymaint  yw’r  diddordeb  yn  y  llyfr 

prynwyd  copi  cyntaf  y  llyfr  mewn 
arwerthiant  arbennig  am  £600  yng 
nghinio llywydd y Gymdeithas Copbiau 
a Merlod. 

Gweithdai Bro Taf 

Paratoi  ar  gyfer  yr  Ŵyl  Ddawns 
Rynglwadol  yn Palma, Mallorca  dros  y 
Pasg  fu’r  prif  weithgarwch  dros  y  mis 
diwethaf.  Codwyd  dros  £1,000  dros 
benwythnos  Gŵyl  Dewi  trwy  bacio 
bagiau  yn  siopau  Marks  a  Spencer  a 
TESCO.    Bythefnos  yn  ddiweddarach 
bu’r  plant  wrthi’n  diddanu’r  siopwyr 
yng Nghanolfan Siopa’r Ddraenen Wen. 

Swyddog Derbynfa 
(934) 

Oriau Gwaith: Tymor yn unig 
Cyflog:£14,587­£15,291 
Dyddiad Cau:09/04/2009 

Mae profiad o ddelio ag ymholiadau 
o’r cyhoedd a’r gallu i siarad 
Cymraeg, yn angenrheidiol ar gyfer 
y swydd yma. 

Dyddiad cau:  9 Ebrill 2009 

Am wybodaeth bellach cysylltwch â 
Wendy Edwards ar 01443 219589 
neu trwy e­bost ar 
wendyedwards@campwsgartholwg.org.uk. 

Cinio Gŵyl Dewi 
Cyril  Jones,  Bardd  y  Goron  yn 
Eisteddfod  Aberystwyth  1992,  oedd  y 
gŵr  gwadd  yng  nghinio  Cymdeithas 
Gymraeg  Llantrisant  yng  Ngwesty’r 
Manor Park, Caerdydd. 

Fe  fydd  Nia  Donnelly’n  gyfrifol  am  y 
golofn y mis nesaf, felly os oes unrhyw 
newydd gennych cofiwch gysylltu â hi. 

Bangla Cymru 

Mae  ymgyrch  BanglaCymru  i  roi 
cymor th  meddygol   i  blant  yn 
Bangladesh  yn  mynd  o  nerth  i  nerth  a 
sefydlwyd  gwefan  sy’n  dangos  gwaith 
yr elusen. Bangladesh, yn ôl ystadegau'r 
Cenhedloedd  Unedig  yw  gwlad  dlotaf 
Asia, ac amcangyfrifir bod  tua pum mil 
o  blant  yn  cael  eu  geni  gyda  thaflod  a 
gwefus  hollt  yn  flynyddol  ond  dim ond 
eu  hanner  sy'n  cael  eu  trin  oherwydd 
diffyg cyllid a darpariaethau meddygol. 
Gallwch gefnogi’r ymgyrch drwy fynd 

i’r wefan  ­  www.banglacymru.org.uk

Yn  noson  y  Twmpath  yn  Neuadd 
Pentyrch  chwaraewyd  gemau  â'r  plant 
tra bo'r cawl yn cynhesu ac wedyn aeth 
pawb  ati'n  awchus  i  fwyta  eu  cawl  a'u 
pwdin.  Bu  Trystan  Griffiths  yn  dangos 
ei  ddoniau  clocsio  a  chafodd  y  plant 
gyfle  i  efelychu  ei  sgiliau  clocsio. 
Daeth talentau'r to ifanc i'r amlwg wrth i 
Teulu  Twm  ganu  Haleliwia  yn  un  cor, 
Carwyn  Roberts:Trwmped,  Eleri 
Roberts:Telyn,  Rhiannydd  Thomas: 

Tîm Rygbi Ysgol Garth Olwg 
Mrs Meira Owen yn darllen i blant 

Meithrin Ysgol Garth Olwg 
ar Ddydd y Llyfr 

Hwyl Twmpath Tabernacl 

Clarinet,  Aled  Robins:llefaru,  Gwyn 
Robins:Ffidil,  Osian  Griffiths:Canu  a 
Catrin  Herbert  yn  canu  i  gyfeiliant  ei 
gitar. 
Cafodd pawb wedyn gyfle i ddawnsio 

gwerin  dan  gyfarwyddiadau  Hefin 
Griffiths. Noson  lwyddiannus ble  roedd 
cenedlaethau  yn  cymysgu  yn  un  teulu 
mawr  a  chodi  arian  at  achos  da  yr  un 
pryd (£200). Diolch i bawb fu ynghlwm 
â'r noson. 

Athletau dan do Garth Olwg 

Ysgol Garth Olwg 
(Tudalen 8)



EFAIL ISAF 
Gohebydd Lleol: 
Loreen Williams 

PENTYRCH 
Gohebydd Lleol: 
Marian Wynne 

Merched y Garth 

Dathlu Gŵyl Dewi 
Bu  aelodau Merched  y Garth  yn  dathlu 
Gŵyl Dewi  yng Nghlwb  y  Bont  ar nos 
Wener, Mawrth  13eg. Trefnodd Delyth 
Caffrey gwis (anodd) i ni a thîm Llinos, 
Ray  a  Gavin  oedd  yn  fuddugol. 
Llongyfarchiadau  i  chi  eich  tri. 
Darparwyd  lluniaeth  ysgafn  gan 
aelodau’r  pwyllgor  a  daeth  y  noson  i 
ben gyda’r Côr yn canu ychydig o gerdd 
dant ac alawon gwerin. Diolch i Eifiona 
a’r pwyllgor am drefnu’r noson. 

Cefnogwr bach newydd i’r Côr 
Llongyfarchiadau  i  un  o’n  haelodau  ar 
enedigaeth mab bach a chefnogwr bach 
newydd i’r Côr. Ganwyd Siôn Llewelyn 
i Petra a Lee  yn  fwndel bach seithpwys 
ar  y  27ain  o  Chwefror.  Brawd  bach  i 
Megan Elin. Brysia nôl atom Petra. 

Y TABERNACL 
Noson Teulu Twm 
Bu’r  noson  a  drefnwyd  gan  aelodau 
Teulu  Twm  yn  Neuadd  y  Pentref, 
Pentyrch  nos  Wener,  6ed  Mawrth  yn 
llwyddiant  mawr.  Trefnwyd  lluniaeth  a 
Thwmpath  dawns  a  chafwyd  Noson 
Lawen a gemau i’r plant ifanc. Codwyd 
dros £200 i Apêl De Affrica a Wateraid. 
Diolch i Rhiannon Humphreys a Bethan 
Roberts a’u tîm o weithwyr am drefnu’r 
noson 

Merched y Capel 
Fe ymwelodd grŵp Merched y Capel â’r 
Amguedd fa   Gen ed l aeth ol   yng 
Nghaerdydd  Ddydd  Mercher,  Mawrth 
11eg.  Ar  ôl  cinio  yn  ffreutur  yr 
Amgueddfa a “rhoi’r byd  yn ei  le”  fe’n 
tywyswyd yn ddeheuig iawn o amgylch 
arddangosfa  o  waith  Sisley  gan  Mrs 
Ann  Saer.  Arlunydd  o  Ffrainc  oedd 
Sisley a ysbrydolwyd gan waith Claude 
Monet. Treuliodd gyfnod  yn Ne Cymru 
gan  beintio  golygfeydd  hyfryd  ym 
Mhenarth  a  Bro  Gŵyr.  Yn  wir,  daeth 
drosodd i Dde Cymru i briodi ei bartner, 
Eugenie Lescoue­zec.  Priodwyd  y  ddau 
yn  Swyddfa  Cofrestru  Caerdydd  ar 
Awst  5ed  1897. Teithiodd  y  ddau  i  fae 
Langland  i  fwynhau eu mis mêl ac yno 
y  creodd  Sisley  luniau  dramatig  o’r 
arfordir. 
Cyfarfod  nesa’r  merched  fydd  Bore 

Coffi a  stondinau yn Neuadd y Pentref, 

Efail  Isaf  ar  fore  Sadwrn,  Ebrill  25ain 
rhwng  10  o’r  gloch  y  bore  a  chanol 
dydd. Apeliwn am gefnogaeth aelodau’r 
capel  a  thrigolion  y  pentref  er  mwyn 
codi  swm  teilwng  o  arian  at  Apêl  De 
Affrica. 

Gwellhad Buan 
Dymunwn wellhad buan i Elaine James 
ac i Aneira Davies sydd heb  fod yn rhy 
dda eu hiechyd yn ystod y mis. 

Trefn yr Oedfaon ar gyfer mis Ebrill 
Ebrill  5ed:  Gwasanaeth  Cymun  o  dan 
ofal ein Gweinidog. 
Ebrill  12fed:  Sul  y  Pasg.  Anna­Jane 
Evans 
Ebrill 19eg: Geraint Rees 
Ebrill 26ain: Y Parchedig Aled Edwards 

AMRYWIADAU GOLDBERG 
Cafwyd  gwledd  o  gerddoriaeth  nos 
Sadwrn  Chwefror  21  pan  gyrhaeddodd 
taith  “Amrywiadau  Goldberg”  Catrin 
Finch  ei  chynefin  ei  hun  yn  stiwdio 
Acapela  (hen  gapel  Horeb).  Bu  Catrin 
wrthi  am  flwyddyn  yn  trosi  campwaith 
Bach ar gyfer y delyn a hyn yn ystod  y 
cyfnod pan oedd hi a’i gŵr Hywel wrthi 
yn addasu’r hen gapel yn stiwdio gerdd. 
Erbyn  hyn  mae’r    gwaith  wedi  ei 
recordio  gan  Deutsche  Grammophon. 
Roedd y daith yn cydfynd â lansio’r CD, 
a  braf  cael  ar  ddeall  bod  y  cryno  ddisg 
wedi  mynd  yn  syth  i  frig  siartiau 
cerddoriaeth glasurol. 
Dangoswyd    ffilm  fer  o  Catrin  a 

Geraint Lewis yn trafod y prosiect. Yna 
darllenodd  Elinor  Bennett  Owen 
ddetholiad  o’r awdl Ymadawiad Arthur 
gan  T. Gwynn Jones,  a  Geraint Lewis 
y  gerdd  Church  Music  gan  George 
He r b e r t .   Am   yr   a w r   n e s a f 
gwefreiddiwyd  y  gynulleidfa  gan 
berfformaid  Catrin;  y  gwaith  i  gyd  ­32 
amrywiad ­ yn cael ei gyflwyno yn ddi­ 
dor.  Campwaith  cerddorol  (heb  sôn  am 
yr  ymdrech  gorfforol)  ac  nid  rhyfedd 
bod  y  gymeradwyaeth  ar  y  diwedd  yn 
fyddarol. 
Noson i’w chofio a phawb mae’n siwr 

yn  edrych  ymalen  at  gyngherddau’r 
dyfodol yn Acapela. 

SARA PICKARD 
Llongyfarchiadau  gwresog  i  Sara 
Pickard  ar  ei  llwyddiant  yn  chwarae’r 
prif  rhan,  Emily,  yng  nghynhyrchiad 
Cwmni  High  Jinks  o’r  ddrama  ,  “Miss 
Brown  to  You,”  sydd  ar  daith  drwy 
Gymru  a  Lloegr.    Mae  Cwmni  High 
Jinks  yn  gwmni    teithiol    blaenllaw. 
Llun Sara sydd i’w weld ar y posteri  ac 
mae  wedi cael canmoliaeth uchel am ei 
pherfformiad mewn nifer o adolygiadau. 
Dyma  wireddu  breuddwyd  i  Sara  sydd 
yn swyddog gyda Mencap Cymru ac yn 
gynghorydd  cymuned  yma  ym 
Mhentyrch. 

PENBLWYDD  HAPUS 
Llongyfarchiadau  i  John  Williams  ar 
ddathlu  penblwydd  arbennig  iawn  yn 
ddiweddar.  Dathlodd  ef  a  Gwyneth  yr 
achlysur  allan  yn  Sbaen  gydag  efaill 
John. 

CINIO GŴYL DDEWI 
Dathlodd  Clwb  y  Dwrlyn  yr  ŵyl  yng 
Nglwb  Golff  Radyr  ar  brynhawn  Sul 
Mawrth  8.  Daeth  criw  da  ynghyd  i 
giniawa  ac  i  gymdeithasu  . Caryl  Parry 
Jones oedd y wraig wadd  ac fe gafwyd 
cyflwyniad  ysgubol  ganddi  drwy 
gyfrwng  sgets a  chân.  ‘Roedd  pawb  yn 
eu  dyblau  wrth  wrando  ar  sylwadau’r 
disgybl ysgol a’r hen ffefrynnau Glenys 
a Rhisiart. Eto,  yng nghanol  yr hiwmor 
a’r  huotledd  cafwyd  digon  i  gnoi  cil 
arno.  Sicrhaodd    Caryl  bod  yr  achlysur 
yn un cofiadwy iawn. 

Sara 
Pickard

TONYREFAIL 
Gohebydd Lleol: 
Helen Prosser 

671577 

Ydych chi yn berchennog tŷ? Oes gennych chi blant? 
Ydych chi wedi ystyried gwneud ewyllys? 

City Legal 
5 Gold Tops, Casnewydd, NP20 4PG 

Cwmni lleol sydd yn cynnig cyngor cyfreithiol trwy gyfrwng 
y Gymraeg. 
• Ewyllys sengl am £50 + TAW 
• Prynu a gwerthu tai ac ailforgeisio 
• Ysgariad a chyfraith teulu 
• Cyngor methdalu 
• Eiddo masnachol a phrydlesau 
• Cyfraith gorfforedig 

Ffôn: 01633 259 844 
e­bost: annest.jones@citylegal.net 
(gofynnwch am gyngor yn y Gymraeg) 

Galw cyn­chwaraewyr 
Clwb Cymric, Caerdydd 
Mae’r  Clwb  pêl­droed  yn  dathlu  ei 
benblwydd  yn  40  oed  eleni,  ac  i  nodi’r 
achlysur,  cynhelir  Parti  Penblwydd  enfawr 
nos  Sadwrn,  9fed  o  Fai,  2009  yn  Stadiwm 
SWALEC, Gerddi Soffia, Caerdydd. 
Cewch  swper  blasus,  cerddoriaeth  swynol 

a  chyfle  i  hel  atgofion  yng  nghwmni  criw 
dethol o bob rhan o Gymru a thu hwnt. 
Tocynnau  ar  werth  am  £30  yr  un,  trwy 

gysylltu  â  :­  Rhys  Meilir  Davies, 
Ysgrifennydd y Clwb 
e­bost : clwbcymric@hotmail.com 
neu  ffôn : 07775 992673 
Brysiwch  i  sicrhau  eich  lle  wrth  y  bwrdd 

ac  yn  chwedloniaeth  a  llyfrau  hanes  pêl­ 
droed yng Nghymru ! 
Yn gywir, 
Rhodri­Gwynn Jones. 

YSGOL GYNRADD 
GYMRAEG 
TONYREFAIL 

Diwrnod y Llyfr 
Cafwyd  cyfle  i  wisgo  lan  unwaith  eto  ar 
gyfer Diwrnod y Llyfr. Bu’r plant yn gwisgo 
fel  eu hoff gymeriadau, gan ennill  pwyntiau 
ychwanegol am ddewis cymeriadau o lyfrau 
Cymraeg.    Roedd  tocyn  llyfr  gwerth  £5  i’r 
enillwyr. 

Eisteddfod yr Urdd 
Llongyfarchiadau  mawr  i’r  plant  a  fydd  yn 
mynd  ymlaen  i  gynrychioli’r  ysgol  yn 
Eisteddfod  Genedlaethol  yr  Urdd  ym  mis 
Mehefin: Celyn Brooks, Gruffydd Clements, 
Gwynfor  Dafydd,  Liam  Greening,  Emerald 
Hughes,  Harriet  John,  Lauren  Jones,  Ffion 
Murray, Arianne Price a Shaun Young.  Pob 
lwc iddynt. 

Clwb Celf 
Mae’r  Clwb  Celf  yn  mynd  o  nerth  i  nerth. 
Llongyfarchiadau  mawr  iddynt  ar  ennill 
cystadleuaeth  Celf  a  Chrefft  Eisteddfod  Sir 
yr Urdd am eu crochenwaith.  Diolch o galon 
i  Mr  Phillips  a  Mr  Rob  Osborne  (E3)  am 
baratoi’r plant. 
Tripiau 
Cynhaliwyd  nifer  o  dripiau  addysgiadol  yn 
ddiweddar.    Aeth  dosbarth  Miss  Downes  i 
Amgueddfa’r Ail Ryfel Byd yn Abertawe ac 
aeth Blwyddyn 1 a 2 i weld Beti Bwt yn Sain 
Ffagan. 

Codi Arian 
Cododd  y  plant  dros  £250  ar  ddiwrnod  y 
Trwynau Coch trwy wisgo hetiau doniol neu 
gael steil gwallt newydd.  Isod ceir llun o rai 
ohonyn nhw’n mwynhau eu hunain. 

Gwobr Beryl Davies 
Mewn  rhifyn  blaenorol  o’r  Tafod,  soniwyd 
bod  Prifysgol  y  Drydedd  Oes  yn  cynnal 

Tonyrefail gan Gwynfor Dafydd 

Capel y Ton yn wenfflam 
A’r llosgwyr yn wên, 
Y bradwyr wedi dymchwel 
Yr hanes a’r hen. 

Du oedd y tirwedd 
Ble roedd y pwll glo, 
Ond dod nôl yn wyrdd 
A wnaeth ein bro. 

Sdim streic glowyr 
I’w gweld dyddiau hyn, 
Dim ond streic Rhondda Bowl 
Streic “deg pin”. 

Beth am y ganolfan hamdden? 
Parti, tennis neu nofio, 
Mae’r cyfan yno, 
Ewch lawr i joio. 

Ewch hefyd i’r parc 
I chwarae pêl­droed, 
Neu yn fwy hamddenol, 
Mynd am dro yn y coed. 

Er gwaetha’r fandaliaid 
A losgodd y capel, 
Tonyrefail, 
Fydda i byth yn ymadael. 

Hywel Gillard a Beryl Davies gydag 
enillwyr cyntaf Gwobr Beryl Davies. 

cystadleuaeth  ysgrifennu  ar  gyfer  plant 
Tonyrefail.    Braf  yw  gallu  cyhoeddi  mai 
plant o flwyddyn 6 Ysgol Gynradd Gymraeg 
Tonyrefail  enillodd  y  gwobrau  eleni: 
Gwynfor  Dafydd  enillodd  y  wobr  Gymraeg 
am  ysgrifennu  darn  o  farddoniaeth  (gweler 
isod)  a  Georgia  Davies  enillodd  y  wobr 
Saesneg am ysgrifennu am hanes Tonyrefail. 
Daeth Hywel Gillard, Cadeirydd Prifysgol y 
Drydedd  Oes,  a  Beryl  Davies  i’r  ysgol  i 
gyflwyno siec o £50 yr un i’r plant a £50 i’r 
ysgol. 

DYSGWYR YN LLWYDDO 
Llongyfarchiadau  i  Nicola  Magni­Jones  ar 
basio  arholiad Mynediad  ac  i  Shirley  Jones 
am  gipio  un  o’r  gwobrau  yn  yr  adran 
ysgrifennu  yn  Eisteddfod  Dysgwyr 
Morgannwg. 

DATHLU DYDD GŴYL DEWI 
Diolch i Brifysgol y Drydedd Oes am drefnu 
noson i ddathlu Gŵyl Dewi.  Cafwyd noson 
“poems  +  pints”  yng  Nghlwb  y  Glowyr  a 
chafwyd  cyfle  i  ddathlu  gyda  cherddi, 
caneuon, telynau ac ambell i jôc.

Dros  hanner  tymor  bu  plant  Rhondda 
Cynon  Taf  yn  brysur  iawn  yn  dysgu 
sgiliau  newydd,  yn  cadw’n  heini  ac  yn 
cwrdd â ffrindiau newydd. 
Fe ddaeth 28 o blant cynradd o Ysgol 

Llantrisant, Tonyrefail, Castellau a Heol 
Y  Celyn  i  gymryd  rhan  yn  y 
g w e i t h g a r e d d a u   c h w a r a e o n . 
Cynhaliwyd  y  gweithgareddau  yma  yn 
Ysgol Gyfun Llanhari. 
Roedd  y  plant  wedi  cael  cyfle  i 
chwarae  pêl­droed,  rygbi,  tenis, 
badminton,  dodge  ball,  sgiliau  syrcas, 
parasiwt , hoci a llawer o gemau eraill. 
Roedd  pob  un  or  plant  wedi  gwirioni 

efo’r  gwersyll  yn  enwedig  pan  ddaeth 
bechgyn o chweched Llanhari i redeg y 
sesiwn rygbi! 
Gobeithio  bydd  y  gwersyll  yn 

digwydd  yn  rheolaidd  yn  ystod  pob 
gwyliau  ysgol  o  hyn  ymlaen;  felly 
cadwch  olwg  mas  am  un  yn  ystod 
gwliau’r  Pasg.  Os  oes  unrhyw  un  am 
fwy  o  wybodaeth  am  y  gwersyll 
chwaraeon  neu  am  helpu  mas  yn  y 
gweithgareddau yma cysylltwch â Helen 
ar 07976003358. 

Cystadleuaeth  Canwr  Ifanc  y 
Flwyddyn ym Mhenybont 

C yn h a l i wyd   r own d   d e r f yn o l 
cystadleuaeth  Dunraven  Windows 
Bridgend Young Singer of the Year ym 
mis  Ionawr  eleni.  Cynhaliwyd  y 
gystadleuaeth gan Gor Meibion Glerwyr 
Maesteg. Roedd  yna ddwy  adran,  un ar 
gyfer y  rhai 11­14 oed ac un ar gyfer y 
rhai 15­18 oed. Aeth chwech ohonom ni 
trwyddo  i’r rownd derfynol  yn yr adran 
hŷn a phedwar yn yr adran iau. 
Roeddwn  i  yn  cystadlu  yn  yr  un hŷn, 

ac  enillais  y  gystadleuaeth.  Llwyddodd 
Jacob Lewis  o  flwyddyn 8  i gyrraedd y 
rownd derfynol yn yr adran iau. 
Canais  Cartref  a  Lindon  Lea  a 

chanodd Jacob Pie Jesu a Myfanwy. Fel 
enillwr, enillais i £100 i fy hun a £400 i 
adran  Gerddoriaeth  yr  ysgol.  Am 
gyrraedd  y  rownd  derfynol  enillodd 
Jacob  £25  i’w  hun  a  £75  i’r  adran 
Gerddoriaeth.          Aled Williams 11G 

Cerddorion Llanhari 
Llongyfarchiadau  i  Eleri  Tudor 
Blwyddyn 13 ar gael ei derbyn yn aelod 
o Gerddorfa  Ieuenctid Cymru am yr  ail 
flwyddyn yn olynol ar y ffidl. 
Llongyfarchiadau  i'r  delynores 

Angharad Roberts Blwyddyn 10 ar fynd 
trwodd  i'r  rownd  nesaf  o  gystadleuaeth 
Offerynnol  Clwb  Rotari  Rhondda 
Cynon Taf. 

Bowlio dros Gymru 
Rydw  i  wedi  cael  fy  newis  i  chwarae 
bowls  i  dim  Cymru  dan  16  yng 
Nghaeredin ar 3ydd o Ebrill. Rydym yn 
chwarae  yn  erbyn  yr  Alban.  Rydw  i’n 
byw yng Ngilfach Goch ac yn chwarae i 
dim  Penybont.  Dechreuais  chwarae 
bowls pan oeddwn yn with mlwydd oed. 

Tyler Davies 8N 

Pencampwriaeth  Llofnaid  a 
Gwaith Llawr Morgannwg Ganol 

Ar  y  23ain  o  Chwefror,  cynrychiolodd 
15  disgybl  Ysgol  Gyfun  Llanhari  ym 
Mhencampwriaeth  Llofnaid  a  Gwaith 
Llawr  yng  Nghanolfan  Hamdden  Rhyd 
y car ym Merthyr Tudful. Perfformiodd 
pob gymnast yn unigol ar y  llofnaid a’r 
llawr  yng  nghategoriau  dan  a  thros  13. 
Perfformiodd  pawb  yn  dda  a  chafwyd 
perfformiadau  rhagorol  gan  Lowri 
James (Bl 8), Aaron Williams (Bl 8) and 
Brennig Emanuel  (Bl11).  Bydd  y  rhain 
nawr  yn  cynrychioli  Ysgol  Gyfun 
Llanhari yn Rownd Derfynol Cymru yn 
Athrofa  Chwaraeon  Cymru,  Caerdydd. 
Arweiniodd  gwaith  tim  ardderchog  gan 
ferched Bl 7 ac 8  ­ Hannah Blakemore, 
Kate  Lewis,  Lowri  James  a  Celyn 
Emanuel  ­  at  fedal  aur  a’u  coroni’n 
Bencampwyr  Morgannwg  ganol! 
Llongyfarchiadau  mawr  i  bawb 
gymerodd ran! 

Taith i NASA 
Yn dilyn cystadleuaeth a drefnwyd gan 
rhaglen S4C, Mosgito, mae Harri Foster 
Davies (9F) a Gareth Evans Davies (9F) 
wed i   en n i l l   t a i t h   b y t h e fn os 
fythgofiadwy  i  Ganolfan  Ofod  NASA 
yn yr Unol Daleithiau. 
Llongyfarchiadau  mawr  i’r  ddau 

ofodwr ifanc! 

YSGOL GYFUN 
LLANHARI 

Aelodau  Cerddorfa  Ieuenctid  y 
Bedair Sir 
Eleri  Tudor,  Ifan  Jenkin,  Steffan 
Morgan,  Jack  Phillips,  Delun  Jones, 
Bethan  Aur,  Carys  Tudor,  Siwan 
Edwards, Angharad Roberts. 
Ymfalchiwn  mai  Llanhari  yw'r  ysgol 

sydd  a  chynrychiolaeth  uchaf  o 
ddisgyblion  yn  y  gerddorfa  o  holl 
ysgolion y pedair sir. 

Chwaraeon Hanner Tymor 

Traws Gwlad 
Braf yw cyhoeddi bod Ffion Haf Lewis 
10H  wedi  cael  ei  dewis  i  gynrychioli 
Cymdeithas  Athletau  Ysgolion  Cymru 
yn  y gemau traws gwlad cenedlaethol a 
gynhelir  ym  Mangor  ar  yr  28ain  o 
Fawrth. 

Aelodau o Lanhari yng Ngherddorfa Ieuenctid y pedair Sir 

Aled Williams                 Jacob Lewis

Gohebydd Lleol: 
Betsi Griffiths 

Ysgol Garth Olwg 
(Lluniau ar dudalen 4) 

PEN­BLWYDD ARBENNIG 
Llongyfarchiadau  i  Mr  Wyndham  Lewis 
Heathlands,  ond  gynt  o  Stryd  Meyler 
Tonyrefail a ddathlodd ei ben­blwydd yn 98 
oed  ar  Fawrth16ed.  Ganwyd  Mr  Lewis  yn 
Pencoedcae ond symudodd i fyw i Gilfach i 
Fair  View  pan  yn  ifanc  a  phriododd  Sylvia 
Bridges o Fair View. Roedd yn gweithio ym 
mhwll  Coedelai  yn  y  Ffwrneisi  Golosg  ac 
felly  aethant  i  fyw  i  Donyrefail  i  Stryd 
Meyler.  Yn  ystod  y  Rhyfel  ymunodd  â'r 
fyddin a bu yn y Dwyrain Pell am 9 mlynedd 
cyn dychwelyd i Donyrefail. Aeth nol i Bwll 
Coedelai ac i'r Ffwrneisi Golosg lle daeth yn 
benweithiwr ac yna yn Swyddog Hyfforddi. 
Ganwyd  iddynt  dri  mab  Brian,  Barry  a 

Graham.  Wedi  gadael  Coleg  ymfudodd 
Brian  i  Ganada  lle  bu'n  gweithio  ym  myd 
Addysg  gan  ddod  yn  weinidog  yn  y 
Llywodraeth gyda  chyfrifoldeb arbennig  am 
addysg  yr  Esgimo.  Tra'n  ddisgybl  yn Ysgol 
Ramadeg Tonyrefail  chwaraeodd  rygbi dros 
Ysgolion  Cymru.  Mae  Barry  yr  ail  fab  yn 
byw  ym  Mhenmaenmawr.  Aeth  yntau  i 
weithio  dramor  i'r  Cenhedloedd  Unedig  yn 
Affrica cyn symud i Ogledd Cymru. Dilyn ei 
dad  i  Bwll  Coedelai  wnaeth  Graham  y 
trydydd mab cyn penderfynu mynd i'r coleg. 
Wedyn  bu'n  athro  yn  Ysgol  Gyfun 
Tonyrefail  cyn  symud  i  fyd  Addysg 
Oedolion.  Bu  farw  Mrs  Lewis  ar  ôl  70 
mlynedd o briodas ac ar ôl byw ar ei ben ei 
hun am  gyfnod  symudodd Mr Lewis  nôl  i'r 
Gilfach  i  fyw  gyda'i  fab  Graham  yn 
Heathlands. Dymunwn iechyd da iddo a sawl 
pen­blwydd eto. 

PRIODAS DIEMWNT 
Llongyfarchiadau  i  Millie  a  Ted  Priday  a 
ddathlodd  eu  priodas  Diemwnt  ar  Fawrth 
26ain.  Aeth  eu  teulu  â  nhw  am  wyliau 
annisgwyl i Ynys Jersey i ddathlu'r Achlysur 
Arbennig  felly  roedd  yn  rhaid  i  ddathliadau 
eu cyfeillion yn y Gilfach gael eu gohirio nes 
iddynt  ddychwelyd.  Dymuniadau  gorau 
iddynt . 

DOSBARTH GWNÏO 
Mae Merched y Dosbarth Gwnïo wedi bod 
wrthi yn gweu cywion Pasg ac yn brodio 
blychau ar gyfer eu llenwi ac wyau Pasg a'u 
gwerthu er budd Ysbyty Felindre. Maen 
nhw'n gobeithio y byddant wedi gwerthu 
dros fil erbyn dydd Gwener y Groglith er 
mwyn gallu cyflwyno mil o bunnoedd i 
Ysbyty Felindre. 

Pêl­rwyd 
Da  iawn  i’r  tîm  pel­rwyd  am  gael  gêm 
gyfartal  yn  erbyn  Llanilltud  Faerdref,  ac  er 
gollodd y tîm yn erbyn Ysgol Dolau, roedd y 
chwaraewyr wedi chwarae yn dda iawn. 

Rygbi 
Fe  aeth  tîm  rygbi  yr  ysgol  i  Lantrisant  ar 
gyfer  Twrnament  Ysgolion  Pontypridd. 
Chwaraeodd  y  tîm  3  gêm  –  caswsant  gêm 
gyfartal  yn  erbyn  Gwaunmisgyn,  a  chollon 
nhw yn erbyn Ysgol Dolau a Phontyclun. Da 
iawn  i  Rhys  May  am  sgorio  2  gais,  ac  i 
Daniel Thomas am gicio 2 trosiad. 

Athletau Dan Do 
Ddydd  Mawrth,  Mawrth  3ydd  aethom  i 
gystadlu  mewn  cystadleuaeth  athletau  dan 
do.  Roedd  y  gystadleuaeth  yng  Nghanolfan 
Hamdden  Aberdâr.  Roedd  chwe  merch  a 
chwe  bachgen  o  ysgol  Garth  Olwg  yn 
cystadlu. Y bechgyn oedd Rhys May, Kieran 
Rees, Trystan Vaughan, Dylan Hughes, Jack 
Osborne  a Morgan Wood. Y merched  oedd 
Erin  Lewis­Jones,  Chloe  Hyde,  Ellie  Jones, 
Emily  Stephens,  Loura  Cadwgan  a  Tirion 
Welsby.  Roeddem  yn  taflu  shot,  neidio 
bowns chwim, taflu picell, naid hir a rhedeg 
rasys cyfnewid. Enillodd Garth Olwg pob ras 
cyfnewid.  Yn  y  gystadleuaeth  roedd  yna 
wyth  ysgol    yn  cystadlu.  Daeth  ein  hysgol 
ni’n gyntaf. Cawsom ni amser wrth ein bodd 
yn  cystadlu. 

Gan Ellie Jones, Emily Stephens 
a Tirion Welsby. 

Yr Eisteddfod Gylch 
Wedi  llawer  o  ymarferion  a’r  unawdwyr 
wedi’u dewis yn Eisteddfod ysgol, aeth 45 o 
blant i gystadlu yn Eisteddfod Gylch yr Urdd 
yng Nghanolfan Hamdden y Ddraenen Wen 
ar  Fawrth  13eg.  Roedd  yr  unawdwyr  a’r 
partion  i  gyd  wedi  perfformio  ar  eu  gorau, 
wedi dysgu pob nodyn a phob gair. 

Yr Eisteddfod Sir 
Cafwyd  prynhawn  hir  yn  Ysgol  Gyfun 
Llangynwyd  Ddydd  Iau,  Mawrth  19eg  pan 
aeth  39  o  blant  yr  ysgol  i  gystadlu  yn  yr 
Eisteddfod Sir. Er nad mor lwyddiannus  â’r 
Eisteddfod  Gylch,  perfformiodd  y  plant  yn 
arbennig o dda mewn cystadlaethau o  safon 
uchel. Dyma’r canlyniadau: 
Llefaru  blwyddyn  3  a  4  –  1af  Osian 
Gruffydd,  Alaw werin – 2il Eleri Roberts, 
Deuawd  2il  Eleri  Roberts  a  Branwen 
Roberts,   Unawd blwyddyn 5 a 6 – 2il Eleri 
Roberts,  Unawd telyn ­ 1af Eleri Roberts, 
Unawd llinynnol ­  1af Eleri Roberts, 
Unawd pres – 2il   Zac Mather,  Parti unsain 
–  3ydd,    Parti  deulais  –  3ydd,  Cerddorfa  – 
1af. 
Llongyfarchiadau i bawb a gymerodd rhan 

a phob lwc i Eleri, Osian a’r gerddorfa yn yr 
Eisteddfod Genedlaethol ym Mae Caerdydd 

Eisteddfod Ysgol 
Ddydd Llun Mawrth yr ail roedd Eisteddfod 
Gadeirio  a’r  Eisteddfod  Llysoedd. 

Canlyniadau  yr  Eisteddfod  Llysoedd  oedd, 
yn gyntaf Dyfodwg gyda 265 o bwyntiau, yn 
ail  roedd  Illtud  gyda  250  o  bwyntiau,  yn 
drydydd  roedd  Gwynno  gyda  230  o 
bwyntiau  ac  yn  bedwerydd  gyda  190  o 
bwyntiau  roedd Maelwg.    Llongyfarchiadau 
i  Cari  Davey  a  Rhys  Swainston  capteiniaid 
Dyfodwg. 

Dydd Y Llyfr 
Dathlwyd Dydd y Llyfr ar Fawrth y 5ed. Fel 
rhan  o’r  dathliad,  gwisgodd  y  plant  a’r 
athrawon  fel  cymeriad  o’u  hoff  lyfr. 
Croesawyd  Mrs  Einir  Sion  a  Mrs  Meira 
Owen i ddarllen i’r  plant yn  y bore, a daeth 
plant  yr  Adran  Iau  i  ddosbarthiadau’r 
Babanod  i  ddarllen  eu  hoff  straeon  yn  y 
prynhawn.    Hefyd  yn  y  prynhawn,  cafodd 
pob  dosbarth  gyfle  i  fodeli  eu  gwisg  ar 
‘gatwalk’  yr  ysgol.  Gorffennodd  y  sioe 
gyda’r  athrawon  yn  arddangos  eu 
gwisgoedd! 

Gavin Quinn 
Croesawyd cyn ddisgyblMr Gavin Quinn i’r 
ysgol  ar  Fawrth  y  3ydd.  Siaradodd  gyda 
dosbarthiadau  Cyfnod  Allweddol  2  am  ei 
brofiad ym Mhatagonia. 

Blwyddyn 6 yn  mynd i Gapel Bethel i 
ddatrys y Pasg! 
Ar  yr  17eg  o  Fawrth  aeth  plant  Blwyddyn 
Chwech i Gapel Bethel ym Mhontyclun. Yn 
gyntaf siaradodd y Parchedig Peter Cutts am 
symbolau  fel y groes  ac  am bedwar  fersiwn 
gwahanol  o  stori’r  Pasg  oedd  wedi  cael  ei 
ysgrifennu  gan  bedwar  dyn  o’r  enw  Marc, 
Luc, Mathew a Ioan. 
Ar ốl hynny cawson ni ein gwahanu i fewn 

i  chwech  grwp.  Aethon  ni  i  wahanol 
ystafelloedd  i  ddysgu  am  chwech  rhan  o 
stori’r Pasg. Dangosodd dyn o’r enw Martin 
Geraint ffilm fach am y Swper Olaf. Gwelon 
ni  ddwy  ffilm  arall  am  Iesu  yn  cael  ei 
groeshoelio.  Yn  yr  ystafell  gyntaf 
grandawon  ni  ar  gerddoriaeth  am  sut  daeth 
Iesu Grist i fewn i Jerwsalem ar gefn asyn ar 
Sul  y Blodau. Yn  ystafelloedd  tri  a  chwech 
actiodd  dau  person  fel  Jiwdas  a  Mair 
Magdalen. 
Ar  ốl  i  bawb  adael  yr  ystafell  olaf  aeth 

pawb yn ốl i’r capel i siarad am Gymundeb. 
Cawson ni ein gwahanu i fewn i ddau grwp a 
phan roedd un grwp yn siarad am gymundeb 

­ bwyta bara  i’n hatgoffa  am gorff  yr  Iesu ac 
yfed  “ribena”  i’n  hatgoffa  o  waed  yr  Iesu, 
roedd  y  grwp  arall  yn  siarad  am  fwydydd  fel 
“hot cross buns” a pham rydyn ni’n eu bwyta 
nhw amser Pasg. 
Cawson ni amser hwylus iawn fel dosbarth a 

mae pawb wedi dysgu rhywbeth am y Pasg. 

Branwen Roberts yn ennill y Gadair 
yn eisteddfod yr ysgol am greu ymson 

ar chwedl Branwen.

Llinellau ffôn Cymraeg 

Mae llawer o wasanaethau 
yn darparu llinellau ffôn 

Cymraeg. Ewch i 

www.cymorth.com 

i gael y rhifau ffôn. 

Dysgwyr 
Morgannwg 

Mae  hi  wedi  bod  yn  fis  prysur  iawn  gyda 
nifer  o  ddigwyddiadau  poblogaidd  a 
chyffrous  wedi  cymryd  lle,  a  llawer  o 
gyfleoedd i fwyta allan! 
Daeth criw sylweddol i’r ddau Glwb Cinio 

– yng ngholeg Pen­y­bont ddydd Mercher 25 
Chwefror  a  chafffi  Just  Because  ym 
Mhontyclun  ar  y  3ydd  o  Fawrth,  ond  braf 
iawn  oedd  gweld  bron  hanner  cant  o 
ddysgwyr ardal Porthcawl wedi dod i dafarn 
y Royal Oak yn  y dref  i  gael  cinio ysgafn  i 
ddathlu Dydd Gŵyl Dewi ddydd Llun 2il  o 
Fawrth.  Diolch  o  galon  i  un  o’n  tiwtoriaid, 
Elinor de Burgh am drefnu hwn. Yn dilyn y 
llwyddiant  yma  dyn  ni’n  gobeithio  trefnu 
clwb  cinio  misol  yn  y  dref  ar  ôl  y  Pasg 
gobeithio. 
Nos  Fercher  4ydd  o  Fawrth  cafwyd  ein 

swper  Gŵyl  Dewi  blynyddol  yng  Ngholeg 

Morgannwg, Rhydyfelin, ac eleni y siaradwr 
gwadd  oedd  yr  Athro  Gareth  Williams  o 
Brifysgol Morgannwg. Mae e’n arbenigwr ar 
hanes  cymdeithasol  chwaraeon, yn arbennig 
rygbi, a’r traddodiad corawl yn Ne Cymru ac 
roedd hyn o ddiddordeb mawr i’r  rhai oedd 
wedi dod i ddathlu Gŵyl Dewi. 
Dyn ni wedi cael dau Sadwrn Siarad hefyd 

yn  ystod  y  mis  –  daeth  Bethan  Gwanas  i 
Ben­y­bont ddydd Sadwrn 28ain o Chwefror 
i siarad am ei phrofiadau yn gwneud gwaith 
gwirfoddol yn Gbara, a daeth Lyn Ebenezer i 
Gartholwg  ddydd  Sadwrn  7fed  o  Fawrth  i 
sôn am gefndir ac ysgrifennu  ei nofel Noson 
yr Heliwr. 
Nos Wener 13eg o Fawrth cynhaliwyd ein 

heisteddfod Gŵyl Dewi yn theatr Gartholwg 
ac  roedd  yn  hyfryd  gweld  y  theatr  dan  ei 
sang gyda dros gant  a hanner o ddysgwyr  a 
thiwtoriaid  yno.  Y  beirniaid  eleni  oedd 
Margaret Roberts (llefaru), Wil Morris Jones 
(canu)  a’r  prifardd  Cyril   Jones 
(llenyddiaeth). Bu cystadlu brwd ac o  safon 
uchel  nid  yn  unig  ar  y  llwyfan  ond  hefyd 
gyda  chystadlaethau arlunio,  ffotograffiaeth, 
a  choginio.  Braf  gweld  bod  y  traddodiad 
eisteddfodol  yn  dal  yn  boblogaidd  gyda’n 
dysgwyr. 
Roedd  bore  Sadwrn  14eg  o  Fawrth  yn  un 

prysur  gyda  dau  ddigwyddiad.  Cynhaliwyd 
Bore  i’r  Teulu  i  rieni  a  phlant  ifanc  yng 
nghanolfan  hamdden  Pen­y­bont.  Roedd 
hwn yn llwyddiant ysgubol gyda dros 150 o 
oedolion  wedi  dod  gyda’u  plant  i  wneud 
crefftau, a gwrando ar straeon yng nghwmni 
Anwen Francis a llawer o ganu gyda Martin 
Geraint. Roedd y bore wedi cael ei drefnu ar 
y  cyd  gyda  Menter  Bro  Ogwr,  TWF  a 
Mudiad Ysgolion Meithrin. 
Yn  Aberdâr  yr  un  bore  daeth  tua  deunaw 

ynghyd  i’r  Clwb  Cerdded  am  daith  o 
amgylch  y  dre  dan  arweiniad  Les  Davies. 
Mae  e’n  arbenigwr  ar  hanes  lleol  ac  roedd 
pawb  wedi  dysgu  llawer  a  mwynhau  eu 
hunain yn fawr iawn. 
Dyma ddyddiadur mis Ebrill 
EBRILL 
4  Clwb cerdded 10.30  ­ cwrdd tu allan i’r 

Griffin Hotel, Gilfach Goch 
7  Clwb cinio – 1 o’r gloch caffi Just 

Because, Pontyclun 
8  Ffilm Ryan a Ronnie  (gydag is­deitlau 

Saesneg) Institiwt Cwmaman, yn agos i 
Aberdâr 7.30 Mynediad £5. 

22  Clwb Cinio Pen­y­bont – 12 o’r gloch 
bwyty’r Tymhorau, Coleg Pen­y­bont 
RHAID BWCIO: 01656 302412 

25  Sadwrn Siarad – Coleg Pen­y­bont 
Dyddiad cau:20/4/09 

Taith Wanwyn Cyw a 
Twf – Cyw a’i Ffrindiau 

Sioe  feithrin  Cyw  a  Twf  ar  daith  yn 
Rhondda Cynon Taf 
Cafodd  plant  bach  ardal  Rhondda  Cynon 

Taf  bnawn  i’w  gofio  wrth  weld  llu  o 
wynebau  cyfarwydd  mewn  sioe  lwyfan 
arbennig fu ar ymweliad â Chanolfan Dysgu 
Gydol Oes Gartholwg yn ddiweddar. 
Bu Cyw  ei  hun,  Sali Mali,  Twm Tisian  a 

Tigi,  pob  un  ohonynt  yn  ffefrynau  ar 
ddarpariaeth S4C i blant bach, yn mwynhau 
picnic arbennig yn y sioe, ac roedd Rachael 
Solomon,  un  o  gyflwynwyr  gwasanaeth 
Cyw, hefyd yn rhan o’r hwyl. 
“Roedd y sioe yn rhan o daith genedlaethol 

Twf a S4C, taith sy’n digwydd yn flynyddol 
erbyn  hyn”  meddai  Nia  Morgan,  Swyddog 
Maes  Twf  yn Rhondda Cynon Taf.    Roedd 
hi’n grêt gweld cymaint o rieni a phlant bach 
wedi dod i fwynhau’r sioe ac roedd yn gyfle 
da  i  Twf  i  rannu’i  neges  gyda’r  rhieni  am 
werth  cyflwyno’r  Gymraeg  yn  y 
cartref.  Rydym  yn  gweld  cymaint  o  rieni 
bellach  sydd  mor  frwd  dros  roi’r  Gymraeg 
i’w  plant  wrth  iddyn  nhw  sylweddoli  fod 
siarad dwy iaith yn beth da.  Gwaith Twf yn 
y  sefyllfa  yma  yw  rhoi  cyngor  ymarferol 
iddynt”. 
Ychwanegodd  Rhian,  mam  i  Awen,  “Mi 

gawson  ni  fore  wrth  ein  boddau.    Roedd 
Awen  wedi  dotio  gweld  Cyw  a  Rachael  o 
S4C ac roedd y sioe yn fywiog ac yn llawn o 
ganu.    Mae  gweithgareddau  Twf  yn  wych 
am  roi  cyfle  i  ni  gael  ein  hatgoffa  o 
bwysigrwydd  siarad  Cymraeg  yn  y  cartref” 
ychwanegodd. 
Mae  Twf  yn  gynllun  cenedlaethol  a 

gyllidir  gan  Llywodraeth  Cynulliad  Cymru 
ac a reolir gan Fwrdd yr Iaith Gymraeg.  Am 
wybodaeth  bellach  cysylltwch  â 
www.twfcymru.com neu 01745 5858120. 

Cwmni Cwtch yw prosiect grŵp ohonom ni 
o  Ysgol  Gyfun  Garth  Olwg  sy’n  cymryd 
rhan  yn Menter Yr  Ifanc. Ddydd Gwener  y 
13eg  o  Fawrth,  diwrnod  Comic  Relief,  fe 
wnaethon ni  lansio ein CD Cymraeg i blant, 
sy’n  cynnwys  casgliad  o  hwiangerddi  ar 
ffurf  carioci.  Fe  ddaeth  arweinydd  y 
Democratiaid  Rhyddfrydol  Cymru,  Kirsty 
Williams  AM,  ac  ymgeisydd  Seneddol 
Democratiaid  Rhyddfrydol  Cymru,  Mike 
Powell i’r lansiad. Dywedodd Kirsty 
“Mae’n  amlwg  fod  llwyth  o  waith  caled 
wedi  mynd  i  mewn  i  hwn,  yn  ychwanegol 
i’w efrydiau arferol, ac fe ddylai’r disgyblion 
cael eu llongyfarch am eu llwyddiant. Mae’r 
CD  yn  arbennig,  ac  rwy’n  siŵr  bydd  fy 
mhlant  i’n  dwli  arno.  Mae  yna  brinder  o’r 
math  hwn  o  ddeunydd  iaith  ac  fe  all  hwn 
ffeindio  cynulleidfa  eang  ymhlith  ysgolion 
Cymraeg  a  Saesneg,  yn  ogystal  â’r 
cyhoedd.” 
Mae’r CD yn ddelfrydol  i blant ifanc sydd 

am  ddysgu’r  iaith  trwy  ganu  hwiangerddi 
traddodiadol megis  ‘Dau Gi Bach’, ‘Ar Lan 
Mor’  a  ‘Heno,  Heno’. Mae’r  CD  hefyd  yn 
berffaith  ar  gyfer  rhieni  sydd  am  ddysgu’r 
iaith gyda’u plant. 
Rydyn ni wedi ymglymu plant yr ysgolion 

cynradd  i  mewn  i’r  prosiect,  trwy  gynnal 
cystadleuaeth  i  gynllunio’r  clawr  ar  gyfer  y 
CD. Mae’r  CD  nawr  ar  werth  am  £5.99  yr 
un,  ac  fe  fydd £1 o bob CD a werthwyd  yn 
mynd  i’r  elusen  LATCH,  sef  elusen  i  blant 
yng Nghaerdydd sy’n dioddef o gancr. Ewch 
i  www.cwmnicwtch.co.uk  am  fwy  o 
fanylion, neu i archebu CD eich hun! 

Cwmni 
Cwtch 

Dysgwyr yn dathlu ym Mhorthcawl

Evan James 

Ymweliad Y Gweinidog Addysg 
Daeth  Gweinidog  Addysg  Y  Cynulliad 
Jane  Hutt  a’r  Cynghorydd  Hannigan  i’r 
ysgol  i  weld  y  gwaith  adnewyddu  sydd 
wedi’i wneud yn yr adeilad gydag arian y 
Cynulliad. 

Dathlu Dydd Gŵyl Dewi 
Cafwyd  gwasanaeth  dydd  Gŵyl  Dewi 
arbennig.    Cyflwynwyd  hanes  ein 
nawddsant  gan  y  plant  hynaf  ac  yna 
canodd  y  plant  ganeuon  i  ddathlu  gan 
orffen gyda “ Dros Gymru’n Gwlad ”. 
Pwy  oedd  ar  y  llwyfan  wedi’i  gwisgo 

fel ‘hen fenyw fach Cydweli’ ? – neb llai 
nag Anti Gill!  Yn ystod y dydd bu pawb 
yn dathlu yn eu dosbarthiadau ac ’roedd y 
plant  lleiaf  wrth  eu  boddau  gan  fod 
dosbarthiadau  1  a  2  wedi  cael  parti  – 
cawson nhw ddysgleidiau o de a phice ar 
y maen.  Yn nosbarthiadau 3 a 4 bu cyfle 

i  flasu  bwydydd Cymreig  traddodiadol  a 
dawnsio gwerin. 

Eisteddfod Yr Urdd 
Llongyfarchiadau  i  bawb  aeth  i 
Eisteddfod  y  Cylch  a  llongyfarchiadau 
arbennig  i  Alaw  Griffiths  enillodd  y 
llefaru dan 12, Siân Jones enillodd y canu 
dan  10  ac  i  gôr  yr  ysgol  enillodd  y 
gystadleuaeth  i  gorau  er  mwyn  cael 
cystadlu yn yr Eisteddfod Sir.  Pob hwyl i 
Siân  Jones   yn  yr  Eisteddfod 
Genedlaethol. 

Diwrnod Y Llyfr 
Cafwyd  cyfle  i  drin  a  thrafod  hoff 
lyfrau’r  plant  yn  y  dosbarthiadau  a 
gwnaeth  dosbarthiadau  3  a  4  fwynhau 
‘Dawns  Fawreddog  Sinderela’.    Ar 
ddiwedd y prynhawn daeth stondin ‘Siop 
Y Bont’ i’r ysgol a chafodd y plant gyfle 
i  brynu  llyfrau.    Mae  si  ar  led  efallai  y 
cawn weld  llyfr newydd gan Mr Daniels 
ar y silffoedd yn y siopau cyn bo hir. 

Ymweliad â’r Amgueddfa 
Bu  dosbarthiadau  5  i  14  draw  i 
Amgueddfa  Pontypridd  i  weithdy  “XL 

Cymru” a buon nhw’n adeiladu offer ffair 
ar  gyfer  ‘Parc  Antur’  gan  ddefnyddio 
“Knex”.  Llwyddodd  y  plant  i  greu 
olwynion a siglenni o bob math ac ’roedd 
pob  un  yn  symud.  Diolch  i  heddlu’r 
gymuned  am  ein  helpu  i  fynd  a  dod  o’r 
amgueddfa. 

Cwis Llyfrau 
Pob  lwc  i  aelodau’r  ddau  dîm  fydd  yn 
cystadlu  yn  y  cwis  eleni  sef  –  tîm 
blynyddoedd  5  a  6  :  Dafydd  Prys 
Roberts,  Rhiannon  Darnley,  Alaw 
Griffiths  a  Seren  Harris  sy’n  astudio’r 
llyfr “Arwyr” a thîm blynyddoedd 3 a 4 : 
Awen  Rhys,  Niamh  Jenkins,  Amy 
Williams a Siân Jones sy’n astudio’r llyfr 
“ Diwrnod I’r Dewin”. 

Chwaraeon 
Mae  tîm  rygbi  yr  ysgol wedi  cyrraedd  y 
rownd  gynderfynol  yn  y  gystadleuaeth 
am Gwpan Rygbi Pontypridd ar ôl ennill 
dwy  gêm  a  chael  un  gêm  gyfartal.  Da 
iawn chi a daliwch ati. 
Llongyfarchiadau  i  Dafydd  Lloyd  o 

ddosbarth  10  a  gafodd  ei  ddewis  i 
chwarae i dîm criced Morgannwg dan 10. 

Wyddoch chi beth sydd 
yn yr ŵyau? 

Mae hwyiaid bach ar yr afon. Faint ohonyn 
nhw welwch chi? Cofiwch liwio‛r llun.

Atebion i: Croesair Col 
34, Pen Bryn Hendy, Yr Encil, Meisgyn, Pontyclun. CF72 8QX 
erbyn 17 Ebrill 2009 

Ar Draws 
2.  Llid, cosi (6) 
7.  Yn hytrach na (4) 
8.  Ar ôl hynny (5) 
9.  Gwisg mynach (4) 
10. Gwalch (4) 
11. Yr act o uno (5) 
12. Achydd (6) 
13. Segur  (4) 
15. Carw benywaidd (5) 
16. Nos dywyll (5) 
18. Diffyg yn y coesau (5) 
19. Ergydio (4) 
21. Awerthiant (6) 
22. Rhan o goes i sefyll arni (5) 
23. Yr ochr chwith (4) 
24. Blodyn bach gwyn (4) 
25. Iachau (5) 
26. Pennaeth ar fynachlog (4) 
27. Merch fwyn (6) 

I Lawr 
1.  Plygu llong (6) 
2.  Blin (6) 

Atebion Mawrth 

3.  Anweddu (7) 
4.  Merch sy’n creu llenyddiaeth (7) 
5.  Codi (8) 
6.  Swyddogion mewn llys (6) 
14. Yr wyddor o astudio cyfoeth (8) 
16. Heb y gallu i fynd yn ôl (7) 
17. Barn (7) 
18. Byrhau (6) 
19. Pêl bren (6) 
20. Popty (6) 

Dyma gyfle arall i chi 
ennill Tocyn Llyfrau 

Enillydd mis Mawrth ­ 
Siân Webb, Pontyclun 

CREIGIAU 
Gohebydd Lleol: 

Nia Williams 

LL  Y  M  D  O  S  T  M  U  D  E  S 
Y  I  Y  U  I  W 
W  C  A  M  O  S  O  D  O  Y 
I  T  T  O  R  G  A  N 
O  G  F  A  E  N  13  E 

N  11  L  A  N  FF  Y  DD  L  O  N 

E  D  I  A  18  U  E 
N  O  R  M  A  D  O  L  A  F 
21  A  23  D  A  D  U  N  O 
B  R  E  C  I  C  L  L 
R  N  E  H  E  D  I  A  D  A 
A  O  U  L  29  M  I 

N  O  G  I  O  C  A  R  U  A  I  DD 

Dymuniadau gorau … 
…  i  Brian  Davies  sy’n  gwella  ar  ôl 
triniaeth  law­feddygol  yn  ddiweddar  – 
nawr ‘dyn ni’n gwybod pam bod Brei ar 
goll o ginio Gŵyl Ddewi Clwb y Dwrlyn 
–  lle  gwelwyd  ei  golli’n  fawr!  A 
byddwn  yn  meddwl  am  Enid  wrth  iddi 
hithau baratoi am law­driniaeth yn ystod 
y Pasg. Gwellhad llwyr a buan eich dau. 

Dathliad dwbwl! 
Llongyfarchiadau  mawr  i’r  chwiorydd 
Sara a Ffion Canning wnaeth ddyweddio 
dros  gyfnod  y  Nadolig.  Gwnaeth  Sara 
sy’n athrawes yn ysgol Gyfun Plasmawr 
ddyweddio  gyda  Thomas  Howells  o 
Bontardawe  ac  fe  ddyweddiodd  ei 
chwaer Ffion gyda Stephen Payne. Nyrs 
baediatrig  yn  ysbyty  John  Radcliffe  yn 
Rhydychen yw Ffion. Pob hapusrwydd i 
chi eich pedwar! 

Dathlu llwyddiant! 
Pleser  cyhoeddi  penodiad  Rwth  Ellis 
Owen  i  swydd  ymgynghorydd  yn 
ysbytai’r  Waun  a  Llandochau. 
Llongyfarchiadau  mawr  Rwth  a  phob 
dymuniad da yn dy swydd newydd. 

Pob llwyddiant i … 
… blant a phobl  ifainc Creigiau fydd yn 
cystadlu  yn  Eisteddfod  Genedlaethol  yr 
Urdd,  Bae  Caerdydd  eleni.  Cewch  y 
manylion  yn  llawn  ar  wefan  yr  Urdd  o 
dan y pennawd ‘canlyniadau’! 

Merched y Wawr, Cangen y Garth 
Cafwyd noson arbennig o ddiddorol yng 
nghwmni  Mallt   Anderson  a’r 
‘Dywysoges  Gwenllian’  ganol  y  mis. 
Daeth  criw  arbennig  o  dda  ynghyd  i 
ddysgu  am  hanes  trist  y  Dywysoges 
drasig  hon.  Bron  na  theimlem  bod  gan 
Mallt  adnabyddiaeth  bersonol  o 
Gwenllian  –  cymaint  oedd  ei  hafiaeth. 
Ychwanegai  y  ‘trysorau’  bach  personol 
oedd  ganddi  at  wefr  yr  hanes  –  y  llwy 
garu, y plât hardd o Grochenwaith Gwili 
a’r stori gefndirol a hanes y garreg goffa 
arbennig  gynlluniwyd  gan  Ieuan  Rees. 
Os nad oeddech chi yno – fe golloch chi 
noson  gofiadwy  iawn.  Mae  cyfle  i 
ymuno â thaith  i Sempringham – y man 
lle y  claddwyd  y Dywysoges Gwenllian 
yn  Swydd  Lincoln,  ar  Fehefin  y  12fed 
tan y 14eg eleni. Bydd bws  yn gadael o 
Gaerdydd fore Gwener ac yn dychwelyd 
bnawn  Sul.  Os  am  fwy  o  wybodaeth 
gellir  ffonio  01286  672333.  Cwmni 
Seren Arian sydd yng ngofal y trip.

Ysgol y Dolau 
(Lluniau ar dudalen 13) 

PONTYPRIDD 
Gohebydd Lleol: 

Jayne Rees 
Dydd Gŵyl Dewi 
Cawsom  Eisteddfod  ysgol  lwyddiannus 
unwaith  eto  eleni. Gwelom  nifer  o  blant  yn 
dawnsio  gwerin,  canu  ac  adrodd.  Bu 
cystadlu  brwd  yn  y  Celf  a  Chrefft  a 
gwobrwywyd  nifer  o  blant  am  eu 
hymdrechion.  Uchafbwynt  y  dydd  oedd  y 
seremoni  Coroni  a  Chadeirio  ­  plant 
blwyddyn 6 oedd wedi bod wrthi’n barddoni 
ac  ysgrifennu  storiâu.  Yn  fuddugol  oedd 
Nicholas  Morgan  am  y  gadair  a  Toby 
Daniell  am  y  goron.  Llongyfarchiadau  i’r 
ddau ohonynt. 

Celf A Chrefft yr Urdd 
Ers Nadolig cynhaliwyd sawl gweithdy Celf 
a  Chrefft  yn  ystod  oriau  cinio. O  ganlyniad 
roedd yr ysgol yn llwyddiannus dros ben yng 
nghystadleuaeth  yr  Urdd  Sir  Morgannwg 
Ganol.  Cawsom  y  wobr  gyntaf  mewn  9 
cystadleuaeth  a  14  ail  a  thrydydd. 
Llongyfarchiadau  i  bawb  am  eu 
hymdrechion,  gyda  diolch  arbennig  i  Mrs 
Joan  Roberts  am  ei  help  gyda’r 
crochenwaith. 

Pythefnos Masnach Deg 
Aeth  disgyblion  Dolau  yn  ‘bananas’  am 
bythefnos Masnach Deg. Casglwyd dros dri 
chant o blant  ar yr  iard i  gymryd  rhan yn  y 
sialens i geisio torri’r record ar gyfer y nifer 
fwyaf o bobl yn bwyta banana Masnach Deg 
yr  un  pryd.  Mwynhaodd  y  plant  amryw  o 
weithgareddau yn ystod yr wythnos a wnaeth 
godi eu hymwybyddiaeth ynglŷn â Masnach 
Deg  a’r  byd  datblygol.  Fe  wnaeth  rhieni  a 
staff  fwynhau  bore  coffi  ac  agorwyd  siop 
masnach  deg  i  hybu’r  cynnyrch.  Profodd 
hwn i fod yn llwyddiannus iawn, a rhoddir yr 
elw i elusen Oxfam. 

Grŵp Pres 
Daeth  athrawon  cerddoriaeth  pres  y  sir  i’r 
ysgol  i  berfformio  caneuon  a  cherddoriaeth 
enwog er mwyn hybu gwersi pres o fewn yr 
ysgolion, a dangos yr hwyl sydd ar gael wrth 
chwarae’r offerynnau.  Mwynheuodd y plant 
canu  a gwrando ar y gerddoriaeth,  a  cheisio 
dyfalu pa rai oedden nhw’n chwarae. 

Gala Nofio’r Urdd 
Llongyfarchiadau  i  ddisgybl  blwyddyn  6, 
Aled  Webb  am  gystadlu  yng  ngala 
genedlaethol  yr  Urdd.  Cyrhaeddodd  Aled 
rownd derfynol y ras broga 50m. Daeth Aled 
yn  7fed  a  churodd  ei  amser  personol  yn 
ystod y ras ­ da iawn ti. 

Gymnasteg 
Aeth  Cerys  Reynolds,  Carys  Llewelyn, 
Megan  Abbott  ac  Emily  Thomas  i 
gynrychioli’r ysgol yng nghystadleuaeth dan 
11  sir  Morgannwg.  Er  taw  ni  oedd  y  tîm 
ifancaf yno, daethom yn gyntaf. Daeth Emily 
Thomas  yn  drydydd  yn  y  gystadleuaeth 
unigol,  ac  o  ganlyniad  aeth  Emily  i 
gynrychioli’r  sir  yng  nghystadleuaeth 
ysgolion  Cymru.    Llwyddiant  rhagorol,  da 
iawn merched a hyfforddwyr! 

Gyrrwr Newydd 
Llongyfarchiadau  i  Dylan  Ebbsworth,  Parc 
Prospect  ar  ei  lwyddiant  yn  pasio’i  brawf 
gyrru. Mae mam  yn  gweld  eisie  ei  char  yn 
barod!! 

Merched Y Wawr 
Roedd  y  noson  i  ddathlu  Gŵyl  Ddewi  yn 
llwyddiannus  tu  hwnt.  Braf  oedd  croesawu 
nifer o aelodau o ganghennau eraill i wrando 
ar  fyfyrwyr  y  Coleg  Cerdd  a  Drama  ar  y 
telynau. Cafwyd hanesion difyr gan diwtor y 
merched,  Meinir  Heulyn  wrth  iddi  adrodd 
straeon  am  y  cyfansoddwr  John  Thomas 
rhwng yr eitemau. 
Ym mis Mawrth fe ddaeth Ffion Tomos o 

Gaerdydd  ­  ond  yn  wreiddiol  o  Benllyn,  i 
ddangos  cynnyrch  amrywiol  y  Body  Shop. 
Cyfranwyd  £25  tuag  at  elusen  cancr  y  fron 
o’r noson. 
Ar Fai 14eg daw Catrin Morris de Junyent 

i siarad am ei bywyd yn Yr Ariannin. 
I gloi y gweithgareddau cyn gwyliau’r haf 

fe fydd gŵr dewr iawn yn ein tywys ar daith 
gerdded, sef Derec Stockley ( nos  Iau Gorff 
9fed).  Y  bwriad  yw  cychwyn  yn  weddol  o 
gynnar gan orffen y daith yn agos at rywle i 
gael “pop a chrisps”!! 
Am  fwy  o  wybodaeth  am  gangen 

Pontypridd  o Ferched  y Wawr  cysylltwch  â 
Margaret Francis­ Pontypridd 492838 

Swydd Newydd 
Dymuniadau  gorau  i  Alun  Williams,  Heol 
Tyfica    ar  ei  benodiad  yn  ymgynghorydd 
cynradd gyda ESIS. Mae Alun wedi bod yn 
bennaeth Ysgol Gymraeg  Pont  Siôn Norton 
ers nifer o flynyddoedd. 

Newyddion Trist 
Yn ystod yr wythnosau diwethaf bu farw dau 
berson ifanc a fagwyd yn yr ardal. 
Ar ôl gwaeledd byr bu farw Donna Khalil. 

Roedd  Donna  yn  feddyg  ymroddgar  a 
newydd  ei  hapwyntio  yn  feddyg 
ymgynghorol yn Ysbyty Treforys, Abertawe. 
Roedd hi’n gyn­ddisgybl yn Ysgol Pont Siôn 
Norton  ac  Ysgol  Gyfun  Rhydfelen. 
Estynnwn  ein  cydymdeimlad  at  ei  mam, 
Sheila a’i brawd a chwaer, Simon a Leah. 

Yn  ddisymwth  yn  26  oed  bu  farw  Craig 
Davies.  Buodd  e’n  ddisgybl  yn Ysgol  Evan 
James  ac Ysgol Rhydfelen. Cydymdeimlwn 
â’i  rieni,  Mike  a  Tracey  Davies  a’i  frawd, 
Taran. 

Pen­blwydd Arbennig 
Roedd  Idwal  Adams  yn  dathlu  ei  ben­ 
blwydd yn ddiweddar yn 90 oed. Mae e wedi 
bod  yn  aelod  ffyddlon  yng  nghapel  Sardis 
ers nifer helaeth o flynyddoedd yn ogystal â 
bod yn organydd yno ers 70 o flynyddoedd. 
Fe aeth yr aelodau a fe mas i  ginio dydd Sul 
i  ddathlu’r  achlysur  ar  Fawrth  1af  yn 
Alfred’s, Pontypridd. Llongyfarchiadau! 

Job Trac Cymru yn 
ennill gwobr Busnes 

Dwyieithog y Flwyddyn 
unwaith eto! 

Daeth  llwyddiant  i  Job  Trac  Cymru, 
Arbenigwyr  Recriwtio  Siaradwyr  Cymraeg 
wrth  ennill  gwobr  Busnes  Dwyieithog  y 
Flwyddyn  unwaith  eto  eleni  yng 
Nghystadleuaeth  Wobrwyo  Busnesau 
Rhondda Cynon Taf. 
Wrth  ddatgelu  enw'r  enillydd,  dywedodd 

Lowri  ap  Robert,  Bwrdd  Yr  Iaith  Gymraeg 
fod “llwyddiant Job Trac Cymru, fel yr unig 
gwmni  sy’n  arbenigo  mewn  recriwtio  iaith 
Gymraeg,  yn  dyst  i’r  ffaith  bod  y Gymraeg 
yn gynyddol amlwg ym maes busnes”. 
Ffurfiwyd Job Trac Cymru yn 2005 gan y 

Gyfarwyddwraig,  Tracey Williams  yn  dilyn 
nifer  o  flynyddoedd  yn  gweithio  yn  y maes 
Adnoddau  Dynol.  Darganfuwyd  fod  yr 
angen  arbenigol  am  wasanaeth  recriwtio  i 
swyddi  ble  mae’r  Gymraeg  yn  cael  ei 
hystyried  yn  ddelfrydol  neu  yn 
angenrheidiol.  Yn  ogystal  â  chynnig 
gwasanaeth  recriwtio, mae  Job Trac Cymru 
yn cyflenwi staff Cymraeg safonol, dros dro 
ym  mhob  rhan  o  Gymru,  ac  yn  cynnig 
gwasanaeth  hysbysebu  rhyngweithiol, 
“SafleSwyddi.com” 
Am  fwy  o  wybodaeth  cysylltwch  â  ni  ar 

01443 843800,  helena@jobtraccymru.co.uk 
neu  gwefan www.jobtraccymru.co.uk.

Ysgol Gymraeg Castellau 
Eisteddfod 
Bardd  buddugol  Cadair  yr  Eisteddfod  ysgol  eleni  oedd  Ieuan  Gillard  o 
flwyddyn 6 am ei gerdd "Eira Cyntaf". Croesawyd Ieuan ar y llwyfan gan 
ddisgyblion y dosbarth Meithrin yn gwneud Dawns y Blodau. Da iawn ti 
Ieuan! 
Llongyfarchiadau mawr  i Mali Baker (unawd dan 8)  a'r  grwp Dawnsio 

Disgo ar ennill y drydedd wobr yn yr Eisteddfod Sir yn Llangynwyd. 

Gwasanaethau 
Croesawyd  dau  "hen  ffrind"  Aled  Pickard  a  Gwen  Emyr  nôl  i'r  ysgol  i 
gynnal gwasanaethau gyda'r plant. Mae'r plant wrth eu boddau yn gwrando 
ar storïau difyr y ddau. 

Pêl­droed 
Chwaraeodd  tîm y bechgyn a  thîm y merched bêl­droed yn erbyn Ysgol 
Llwyncrwn yn ddiweddar. Er mawr ymdrech, colli bu'r hanes yn y ddwy 
gêm. Daliwch ati blant! 

Gleision Caerdydd 
Fel  rhan  o  brosiect  cymunedol  rhwng  Gleision  Caerdydd,  Clwb Rygbi'r 
Beddau a'r ysgol, mae rhai o ddisgyblion yr Adran Iau wedi bod yn derbyn 
hyfforddiant  rygbi  wythnosol  dros  fisoedd  y  gaeaf.  I  gloi'r  gwaith 
cynhaliwyd  prynhawn  hyfryd  yn  ddiweddar,  lle  cafodd  y  plant  gyfle  i 
gyfarfod  â  rhai  o  chwaraewyr  y  Gleision  a'u  holi  ynglyn  â  bywyd 
chwaraewr proffesiynol. 

Datblygu'r Ardal Allanol 
Bu'r plant yn gweithio'n galed iawn yn ddiweddar yn helpu Ben Williams 
o  “Keep Wales  Tidy”  a  chriw  “Tidy Towns”  o'r  Cyngor  i  ddatblygu  ein 
hardal  allanol.  Yn  dilyn  y  gwaith  diweddaraf  mae  gennym  bwll  gyda 
physgod  a  dwy  ardal  ddysgu  hyfryd  wedi  eu  creu  o  foncyffion  coed. 
Diolch yn fawr i Ben a'i dîm. 

Clybiau Allgyrsiol 
Mae'r ysgol yn darparu nifer o glybiau allgyrsiol, a'r tymor hwn yn cynnig 
pêl­droed, cyfrifiaduron, hoci, recorders a'r Urdd. Hoffai'r plant ddiolch i'r 
athrawon  am  roi  o'u  hamser  ac  i  Ross Maisey,  un  o'r  tadau  a  Kayleigh 
Bickford disgybl yn Ysgol Gyfun Garth Olwg am eu cyfraniad sylweddol 
hwythau. 

Gweithdy Crochenwaith 
Croesawyd  y  crochenydd Matthew Jones  o  “Aveago Ceramics”  i'r 
ysgol i weithio gyda'r Adran Iau. Bu Matthew yn ddisgybl yn Ysgol 
Gyfun Cwm Rhymni  a  braf  oedd  cael  crefftwr  yn  gweithio  gyda'r 
plant trwy gyfrwng y Gymraeg. Diolch yn fawr i'r Gymdeithas Rieni 
ac Athrawon am dalu am y prosiect arbennig yma. 

Seremoni Eisteddfod y Dolau a’r Bananas 

Yr Ardd 
Allanol 

Gweithdy 
Crochenwaith 

Ieuan Gillard, Bardd Eisteddfod Castellau



Ysgol 
Gynradd 
Gymraeg 
Llantrisant 

Côr y Bont 
7.30 Bob nos Lun 
yng Nghlwb y Bont, 

Pontypridd 
Noson croesawu aelodau newydd 

Dydd Llun cyntaf bob mis 
Ffoniwch Del Caffrey 

01443 493184 

BOREAU  COFFI  NEWYDD  I 
DDYSGWYR 
Mae  nifer  o  bartneriaethau  Cymunedau'n 
Gyntaf o gwmpas Rhondda Cynon Taf wedi 
dechrau  cyfres  o  foreau  coffi  i  ddysgwyr 
Cymraeg ac i Gymry Cymraeg sydd yn byw 
yn  yr  ardaloedd.    Ar  gyfer  y  rhai  sydd  yn 
dysgu'r  iaith,  mae  'na  diwtor  anffurfiol  yn 
bresennol i arwain sgyrsiau, ateb cwestiynau 
ac  yn  y  blaen.   Mae'r  boreau  yma'n  cael  eu 
cynnal yn y lleoliadau canlynol : 
Dydd  Llun  9.30  ­  11.30  Rhondda  Bowl 

Tonyrefail 
Dydd Mawrth 2.00 ­ 3.00    Clydach Vale 
Dydd Mercher  9.00­10.00                  Glynfach 
Porth 
Dydd Mercher 1.00­2.30          Glyncoch 
Dydd  Iau  9.30­11.30    Capel  Bethlehem, 
Tonyrefail 
Dydd  Gwener  10.00  ­  12.00  Maes  yr  Haf, 
Trealaw 
Os hoffech  fwy o  fanylion am unrhyw un 

o'r  boreau  coffi  uchod,  yna  cysylltwch  â'r 
swyddfa Cymunedau'n Gyntaf perthnasol. 
Cofiwch  hefyd  fod  yna  foreau  coffi 

anffurfiol dal yn parhau yn rheolaidd ar agor 
i Gymry Cymraeg a dysgwyr yn ogystal dan 
adain Menter  Iaith.   Mae  rhestr  lawn o  rain 
i ’ w   g w e l d   d a n   y   d d o l e n 
GWASANAETHAU  ar  ein  gwefan  : 
www.menteriaith.org 

CHWILIO AM SWYDDFA NEWYDD ? 
Ydych chi’n fudiad gwirfoddol neu’n fudiad 
sydd  yn  cynnal  gweithgareddau  neu 
wasanaethau  drwy  gyfrwng  y  Gymraeg  ? 
Mae  'na  ofod  ychwanegol  ar  gael  yn 
swyddfa  newydd  y  Fenter  ym Mhontypridd 
ar  eich  cyfer  chi  felly.    2/3  ystafell  ar  gael, 
gwres  canolog  a  thelerau  rhesymol. 
Cysylltwch  â  swyddfa’r  Fenter  ar  01443 40 
75  70  am  sgwrs  anffurfiol neu  am  fanylion 
pellach. 

Swyddfa Newydd 
Menter Iaith Rhondda Cynon Taf 
Llawr Cyntaf, 9 Y Stryd Fawr, 

Pontypridd. CF37 1QJ 

01443 407570 
www.menteriaith.org 

Eisteddfod yr Ysgol 
Diolch  yn  fawr  i Mrs  Beti  Treharne  a Mrs 
Pat Edmunds am eu gwaith fel ein beirniaid. 
Diolch  hefyd  i’r  athrawon  am  hyfforddi’r 
plant ac i’r plant am yr holl ddysgu!! 

Eisteddfod Gylch Llantrisant 
Llongyfarchiadau  i  bawb  a  oedd  yn 
cystadlu!!  Dyma’r canlyniadau. 
Llefaru  Unigol  Bl  2  ac  Iau:    1af  Steffan 
Veck; 2il Joseff Wyn Kirkman. 
Unawd  Bl  2  ac  Iau:  1af  Steffan  Veck;  2il 
Caitlin Burrow. 
Llefaru  Bl  3  a  4:  1af  Beca  Ellis;  2il  Jamie 
Barrington­Williams. 
Unawd Bl 3 a 4: 1af Beca Ellis; 3ydd Celyn 
Lewis. Llefaru Bl 5 a 6: 3ydd Owain Ellis. 
Unawd Bl 5 a 6: 2il Owain Ellis. 
Alaw Werin Unigol: 1af Caitlin Jones; 3ydd 
Megan Davies. 
Unawd  Piano  Bl  6  ac  Iau:  1af  Llewelyn 
Davies; 2il Angharad Davies. 
Deuawd Bl 5 a 6: 1af Megan Davies a Carys 
Webb; 3ydd Owain Ellis ac Alys John. Parti 
Unsain: Ysgol Llantrisant. 
Côr: Ysgol Llantrisant. 

Eisteddfod Sir Llantrisant 
Llongyfarchiadau unwaith eto a phob lwc yn 
y Genedlaethol!  Dyma’r canlyniadau. 
Parti Deulais: 1af YGGG Llantrisant. 
Cyflwyno  Alaw  Werin:  1af  Caitlin  Jones. 
Ensemble  Offerynnol  Bl  6  ac  Iau:  1af 
YGGG Llantrisant. 
Ensemble  Lleisiol  Bl  6  ac  Iau:  1af  YGGG 
Llantrisant.  Unawd  Pres  Bl  6  ac  Iau:  1af 
Llewelyn Davies 
Côr: 1af YGGG Llantrisant. 
Llefaru Unigol Bl 2 ac Iau: 2il Steffan Veck. 
Grŵp Dawnsio Disgo: 2il YGGG Llantrisant 
Unawd Bl 2 ac Iau: 2il Steffan Veck. 
Dawns  Werin  Bl  6  ac  Iau:  2il  YGGG 
Llantrisant. Llefaru Unigol Bl 3 a 4: 2il Beca 
Ellis.  Parti Unsain: 2il Ysgol Llantrisant 
Unawd Piano: 2il Llewelyn Davies 
Deuawd  Bl  6  ac  Iau:  3ydd  Carys  Webb  a 
Megan  Davies.    Unawd  Bl  3  a  4:  2il  Beca 
Ellis 

Diwrnod Trwynau Coch 
Diolch  yn  fawr  unwaith  eto  i’r  plant  a’u 
rhieni  am  eu  cefnogaeth  a’u  cyfraniadau 
hael.  Codwyd £385.00 ar y dydd. 

Diwrnod y Llyfr 
Braf gweld y plant yn eu gwisgoedd  (a oedd 
yn  cynrychioli’u  hoff  gymeriadau).    Diolch 
yn  fawr 

Fe  fuon  ni’n  dathlu  Gŵyl  Ddewi  yn  ein 
ffordd draddodiadol drwy gynnal Eisteddfod 
Ysgol. Fe fu cystadlu brwd rhwng y pedwar 
tîm  ­  Gwrgant,  Einion,  Iestyn  a 
Collwyn……ond  eleni  Einion  oedd  yn 
fuddugol. Llongyfarchiadau i Einion! 

Yn  ein  herthygl  yn  Tafod  Elái  y  mis 
diwethaf,  fe  sonion  ni  am  y  gystadleuaeth 
“Bwyta’n  Iach”  a  drefnwyd  gan  bwyllgor 
Eco’r ysgol. Ar y pryd doedd dim canlyniad 
gennym  ond,  erbyn  hyn,  gallwn  gyhoeddi 
mai Dosbarth 2 a ddaeth i’r brig! 
Roedd gwobr  i  bob aelod o’r dosbarth  sef 

cwpan  wy  pren.  Hefyd,  rhywbeth  go 
arbennig……..fe  brynwyd  deugain  o  ieir  i 
helpu  rhai  teuluoedd  tlawd  mewn  ardal  o 
Affrica.  Llongyfarchiadau  i  blant  Dosbarth 
2!  Rydym  yn  gobeithio’n  fawr  y  bydd 
gweddill yr ysgol yn dilyn eich esiampl. 

Llongyfarchiadau  i’r  ddau  dîm  a  fu’n 
llwyddiannus yn rownd gyntaf cystadleuaeth 
Cwis  Llyfrau’r  Sir.  Bu  tîm  Blwyddyn  4  yn 
darllen a  thrafod y llyfr Ta­Ta­Tryweryn tra 
bu tîm Blwyddyn 6 yn darllen a thrafod Stori 
Edith.  Ardderchog  nhw  a  phob  lwc  yn  y 
rownd nesaf! 

Pob  lwc  hefyd  i  saith  o  blant  Blwyddyn  6 
sydd  am  ymgeisio  yng  nghystadleuaeth 
deledu Mastermind Cymru. 

Fe sonion ni y mis diwethaf hefyd am y tîm 
a  fu’n  cystadlu  yng  nghwis  “Diogelwch  y 
Ffordd Fawr”. Fe aethant mor bell â’r rownd 
gynderfynol cyn cael eu curo’n anffodus gan 
dîm  Ysgol  y  Wern.  Diolch  i’r  tim  am  eu 
gwaith caled. 

Llongyfarchiadau i bawb a  fu’n  cystadlu yn 
yr  Eisteddfod  Gylch  a’r  Sir  a  phob  lwc  i’r 
plant  hynny  sy’n  mynd  ymlaen  i 
gynrychioli’r  ysgol  yn  y  Genedlaethol  ­ 
Mabli  Tudur  ar  yr Unawd  dan 12, Y Grŵp 
Ensemble  Offerynnol  a’r  Parti  Llefaru  ail 
iaith. 
Llongyfarchiadau  hefyd  i’r  rhai  a  gafodd 

lwyddiant  yng  nghystadleuaeth  Celf  a 
Chrefft  yr  Urdd  –  Kate,  Finley,  Freya, 
Dyfan,  Cadi, Megan  a  Zanelle  a  holl  blant 
dosbarth 2. 

Daeth  ymwelydd  arbennig  i’r  ysgol  yn 
ddiweddar  –  Aled  yn  ei  injan  dân!!  Bu’n 
sgwrsio  gyda  phlant blynyddoedd  2  a  5  am 
beryglon  chwarae  â  thân.  Roedd  gweld  yr 
injan  goch  yn  y  maes  parcio  yn  dipyn  o 
olygfa  a  chafodd  plant  y  Feithrinfa  agoriad 
llygad! 

Cafwyd  llawer  o  hwyl  yn  yr  ysgol  ar 
Ddiwrnod  Trwynau  Coch.  Fe  wisgodd  y 
plant a’r staff fel cymeriadau doniol o fyd y 
llyfrau  a’r  teledu  a  llwyddo  i  gasglu  £800 
tuag at yr elusen.

YSGOL GYFUN 
GARTH OLWG 
(Lluniau lliw tudalen 16) 

Dyddiadur Taith Costa Rica 
Rhan Olaf 

10 Awst 2008 
Wedi  ein  teithiau  hir  yn  y  Goedwig  law, 
roeddem yn hapus  i  fynd yn ôl  i San Jose  a 
pharatoi  ar  gyfer  ein  diwrnodau  olaf  yn 
Tortuguero  wrth  Fôr  y  Caribî.    Ond  o 
ganlyniad  i  dirlithriad,  trodd  siwrne  3  awr 
syml  yn  un  11  awr  trwy’r  mynyddoedd. 
Wedi’r  holl  oriau  o  deithio  nôl  i    San  Jose, 
gadawon  ni  ein  bagiau  mawr  trwm  a’n 
hesgidiau    trwm  chwyslyd  yno    a  chymryd 
ein bagiau bach ysgafn a sandalau  yn barod 
ar gyfer  ­ ­ y traeth! 

11Awst 2008 
Er  mwyn  cyrraedd  Tortuguero  roedd  rhaid 
cymryd 2 fws yna cwch ar hyd afon. Roedd 
y siwrne yn un cymharol fyr ac o’r  cwch ar 
y ffordd fe welsom ni grocodeil yn yr afon a 
phob  math  o  adar  yn  hedfan  yn  y 
coedwigoedd  gerllaw.  Ar  ôl  cyrraedd 
daethom o hyd i’n hostel a mynd yn syth ­ ­ 
am  y  traeth!  Yna  trefnom  ni  ychydig 
weithgareddau  fel  mynd  i  weld  crwban  yn 
dodwy  wyau  ar  y  traeth.    Gyda’r  nos 
cawsom bryd o fwyd traddodiadol yr ardal a 
oedd yn gymysgedd o fwyd y Caribî a Costa 
Rica. 

12 Awst 2008 
Cawsom  gyfle  i  ymlacio  yn  ystod  rhan 
gyntaf  y  dydd  yna  teithio  mewn  cwch    ar 
draws  yr  afon  ar  gyfer  gweithgaredd 
arbennig.    Roedd  rhaid  i  ni ddringo  ysgol  i 
fyny  at  blatfform  uchel  yn  y  goeden  yna 
cawsom  ein  cysylltu  i  gordyn  a  oedd  yn 
mynd i’r goeden nesaf ac fe deithiom fel hyn 
o goeden i goeden uwchben y goedwig law. 
Roedd  yn  brofiad  anhygoel    ac  yn  ffordd 
fendigedig  i  weld  y  goedwig  law.    Yna 
gyda’r prynhawn ychydig  o  ymlacio  a mwy 
o  siopa!    Yna  cael  ein  tywys  i’r  traeth  yn 
hwyr  yn  y  nos  ac  roeddem  yn  ffodus  dros 
ben  i weld  crwban  yn  cuddio  ei wyau ar  ôl 
bod yn dodwy a’i gwylio yn llusgo ei hun yn 
ôl  i  mewn  i’r  môr.    Roedd  hyn  yn  brofiad 
arbennig  iawn  ac  mae’r  ardal  yn  arbenigo 
mewn amddiffyn yr wyau arbennig hyn. 

14 Awst 2008 
Er  i ni gael y diwrnod ola’ hwn i bacio ac  i 
lanhau’r holl bethau roeddem wedi bod yn ei 
defnyddio wrth wersylla, roedd yn ddiwrnod 
araf  oherwydd  roedd  pawb  yn  gwybod  bod 
siwrne  hir  adref  yn  ein  disgwyl  wedi  iddi 
nosi.  Gyda’r  nos  cawsom  ein  swper  olaf 
gyda’n  gilydd  yn  canu  ac  yn  trafod 
uchafbwyntiau  niferus  y  daith  !    Deffrodd 
pawb  yn  oriau  mân  y  bore  i  glywed 
newyddion o Gymru  ynglŷn â  chanlyniadau 
arholiadau  Lefel  A  ac  AS  !!  Roedd  nifer 
hefyd  wedi  cael  gwybod  bod  lle  ganddynt 
ym Mhrifysgol eu dewis ­ felly roedd llawer 
o weiddi a dagrau o bleser!  Aethom yn ôl i’r 
gwely wedyn ac yn y bore teithiom i’r maes 

awyr  a  dechrau  ar  ein  taith  adre  at  ein 
teuluoedd ­ roeddem i gyd yn edrych ymlaen 
at  eu  gweld!    .  Ar  yr  awyren  roeddem  yn 
flinedig  iawn  ar  ôl  mis  llawn  o  brofiadau 
bythgofiadwy  a  chafodd  pawb  gyfle  i 
adlewyrchu ar eu teimladau a’u hatgofion o’r 
daith ffantastig hon.  Diolchiadau mawr i Mr 
Marc Porter a Mr Llŷr Evans am dreulio mis 
o’u gwyliau i roi’r profiad anhygoel hwn i ni 
­ bydd yn aros gyda ni am byth!!  Pob hwyl i 
chi  sy’n  paratoi  ar  gyfer  yr  alldaith  nesaf  ­ 
Namibia fi’n clywed !! 

Oes wir mae gennym 
Bencampwyr yn yr 

ysgol ! 
Ym  mis Mehefin  es  i  a  fy  ffrind  Steven  a 
chriw o gyd­ddisgyblion gyda Miss Morgan 
i Gaerdydd i gynrychioli’r ysgol mewn cwis 
chwaraeon.  Ffilmiwyd y cwis bryd hynny ac 
fe’i  darlledwyd ar S4C yn ddiweddarach ym 
mis Medi.  Roedd rhaid i ni wneud arholiad 
cyn  gwneud  cais  i  fynd  ar  y  rhaglen  i  brofi 
cryfder ein gwybodaeth am chwaraeon.  Fi a 
Steven oedd y ddau â’r marciau uchaf! 
Profiad cyffrous ydoedd  i’r ddau ohonom 

ni  gan  ein  bod  ni  ddim  yn  gwybod  beth  i 
ddisgwyl  er  ein  bod  wedi  gwylio  rhai 
penodau  o’r  gyfres  gyntaf  lle’r  oedd  dau 
wahanol  yn  cynrychioli’n  hysgol  sef  Liam 
Bodman a Nathan Warren. 
Ysgol  Dyffryn  Nantlle  oedd  ein 

gwrthwynebwyr  yn  y  rownd gyntaf  a  thrwy 
dipyn o lwc cawsom fuddugoliaeth o 73 ­ 33. 
Y  trobwynt oedd pan gefais  i’r  dasg o  enwi 
tim Manchester  United  a  gurodd  Chelsea  i 
ennill  Cynghrair  y  Pencampwyr  yn  2008. 
Trwy enwi pob aelod o’r  tîm enillais amser 
bonws  i Steven yn  rownd “Dan y Lach”  fel 
ei  fod  yn  gallu  ateb  llawer  o  gwestiynau 
gwybodaeth gyffredinol chwaraeon gwerth 4 
pwynt yr un. 
Gornest  leol  oedd  yr  ail  rownd  wrth  i  ni 

wynebu ysgol Plasmawr yn llawn hyder ar ôl 
ennill y rownd gyntaf.   Enillom ni 42 ­ 34 i 
gyrraedd  rownd  yr  wyth  olaf  ond  roedd  y 
cwestiynau dipyn yn anoddach na’r rhai yn y 
rownd gyntaf a safon ein gwrthwynebwyr yn 
ei  gwneud  hi’n  anodd  hefyd.    Atebodd 
Steven yn wych yn rownd “Dan y Lach” i roi 
mantais gyfforddus i ni. 
Roedd  gennym  ni  gyfle  i  adolygu  ar  ôl 

hynny  i’n  paratoi  ar  gyfer  wynebu 
pencampwyr  y  gyfres  gyntaf  sef  ysgol  Syr 
Hugh Owen ym mis Hydref. 
Yn  anffodus,  colli  oedd  ein  hanes  a 

methiant oedd ein hymgais i fynd ymhellach, 
er  i  ni  gael  mantais  o  15  pwynt  ar  ôl  y 
drydedd  rownd  sef  “Cyfle’r  Cefnogwyr”. 
Roedd  tîm  Syr  Hugh  Owen  yn  feistrolgar 
wrth  ateb  y  cwestiynau  yn  y  rownd  olaf  ac 
mi  gipion  nhw’r  fuddugoliaeth  o  drwch 
blewyn  ­  4  pwynt  yn  unig  oedd  y 
gwahaniaeth. 
Er  bod  y  profiad  yn  fwynhad,  roedd  y 

golled yn gadael blas sur yn ein cegau.  Ond 
ar    ôl  i  ni dderbyn  ein  tynged  yn  siomedig, 
gallwn  edrych  yn  ôl  ar  y  profiad  fel  un 
hwyliog  ac  un  y  dylem  fod  yn  ddiolchgar 
amdano. 

Huw Blainey, Blwyddyn 11. 

Taith Clothes Show Live 
Ar  9  Rhagfyr  aeth  criw  ohonom  i  fyny  i 
Firmingham i weld y  “Clothes Show Live”. 
Cawsom ddiwrnod gwych! Gwelsom ni bobl 
enwog  fel  Erin  O’Connor,  Vernon  Kay  a 
pherfformiodd y grŵp “The Saturdays”. 
Yn  gyntaf  gwyliom  ni’r  sioe  ddillad. 

Roedd  yna  lawer  o  themâu  gwahanol  a 
dylunwyr  ffasiwn,  dillad  gaeaf,  dillad 
achlysur  arbennig,  ac  roedd    dawnsio  a 
cherddoriaeth  i  fynd  gyda’r  themâu 
gwahanol.    Roedd  yna  lawer  iawn  o  siopau 
yn  gwerthu  pob  math  o  bethau,  fel  colur, 
dillad,  pethau  i’ch  gwallt  a  gemwaith. 
Roedd  yna  arddangosfa  o  waith  colegau 
ffasiwn hefyd, a ysbrydolodd rhai ohonom ni 
ar gyfer ein gwaith cwrs TGAU! 
Roedd  y  diwrnod  yn  un  hwylus  iawn  a 

chawsom  ni  lawer  o  brofiad  o’r  daith. 
Rydym  yn  edrych  ymlaen  at  fynd  eto'r 
flwyddyn  nesaf.    Diolch  yn  fawr  Mrs 
Robinson am drefni’r daith! 

Alex Warman, Blwyddyn 10. 

Llongyfarchiadau 
Llongyfarchiadau  mawr 
i Elisha Townley­Keogh 
o Flwyddyn 9 ar basio ei 
harholiad Gradd 4 gydag 
Academi Cerdd a Drama 
L l u n d a i n   g y d a 
theilyngdod  am  actio’n 
unigol.    Da  iawn  ti 
Elisha! 

Enillwyr  Cerddor  Ifanc  y  Flwyddyn 
Rotary Rhondda Cynon Taf 2009! 
Cawsom  fel  Ysgol  noson  hynod 
lwyddiannus  ar  10ed  Mawrth  yn  Ysgol 
Cardinal  Newman.  Hon  oedd  rownd 
derfynol  y  gystadleuaeth  uchod  ­  a  rhaid 
dweud  ei  bod  hi’n  un  gyffrous  iawn  gydag 
wyth o bobl ifanc hynod dalentog o ysgolion 
Bryncelynnog,  Llanhari,  Y  Pant,  Treorci  ac 
wrth  gwrs,  Garth  Olwg  yn  cystadlu  am  y 
fraint  o  fod  yn  Gerddor  Ifanc  y  Flwyddyn 
2009!   Wedi dilyn y gystadleuaeth hon dros 
y  saith  mlynedd  diwetha  syndod  pleserus 
oedd  gweld  bod  y  cystadleuwyr  eleni  gyda 
rhai  o’r  rhai  ifancaf  sydd  wedi  cyrraedd  y 
rownd  derfynol.    Cawsom  ein  diddanu  gan 
berfformiadau arbennig  ar y piano, y  ffliwt, 
y  clarinét  a’r  delyn  ­  ac  wedyn  aros  yn  hir 
am  y  canlyniad!  Pleser  mawr  oedd  clywed 
mai  Cerddor  Ifanc  y  Flwyddyn  Rotari 
Rhondda  Cynon  Taf  2009  yw  Stephanie 
Jenkins  Blwyddyn  10!    Cafodd  ei  chanmol 
yn  fawr  am  ei  pherfformiad  ar  y  piano.  Ac 
nid  dyna’r  unig  lwyddiant  i  ni  fel  Ysgol  y 
noson  honno  ­  cafodd  Tomos  Watkins 
(clarinét),  Blwyddyn  11  ei  ddyfarnu’r  3ydd 
yn  y  gystadleuaeth.    Bydd  Stephanie  a 
Tomos  nawr  yn  mynd  ymlaen  i’r 
gystadleuaeth  ranbarthol,  Nos  Fawrth  24ain 
Mawrth  yn  Ysgol  Gymunedol  y  Porth. 
Llongyfarchiadau  mawr  i  chi’ch  dau  ­ 
perfformiadau gwych !! 
Roedd  hi’n  noson  fuddugoliaethus  i 

addysg  Gymraeg  y  noson  honno  hefyd  gan 
i’r ail safle fynd i Angharad Roberts o Ysgol 
Gyfun Llanhari!

“Gwib Linellu” drwy’r goedwig drofannol yn Costa Rica 

Taith ar y gamlas ym 
Mharc Cenedlaethol Tortuguero 

Huw Blainey a Steven Williams gyda disgyblion o’r ysgol ar set 
Pencampau. 

James yn ffarwelio a’r Andes… 
Ond ar gael am sgwrs… 

Mae  James  Williams  o  Lantrisant  wedi  bod  yn  gweithio  yn 
Esquel  a  Threvelin,  Patagonia  am  flwyddyn  ac  nawr  mae’n 
ffarwelio i ddod adref. 
“Mae wedi  bod  yn  flwyddyn  fythgofiadwy  allan  yma yn  yr 

Andes,  ac  rwyf  wedi  gwneud  ffrindiau  am  oes.  Mi  hoffwn 
ddiolch  i bawb, boed  ym Mhatagonia neu yng Nghymru sydd 
wedi  fy  nghynorthwyo  yn  ystod  fy  nghyfnod  fel  swyddog 
Menter Iaith Patagonia yr Andes. Mae wedi bod yn fraint ac yn 
bleser cael cydweithio gyda thrigolion yr Andes dros y 10 mis 
diwethaf.  Rwy’n  dymuno  pob  llwyddiant    i  Fenter  Iaith 
Patagonia am y dyfodol, ac rwy’n credu’n gryf yn ei fodolaeth 
ar  ôl  gweithio  yma,  gan  fy  mod  yn  gallu  gweld  y  dylanwad 
cafodd y gwaith ar yr ardal a’r trigolion. 
Ond  nawr  rhaid  dychwelyd  i  Gymru  fach,  ac  os  oes  gan 

rywun ddiddordeb rwyf ar gael i sgwrsio gyda’ch mudiad lleol, 
boed  yn  Ferched  Y  Wawr,  Cymdeithas  y  Capel    neu  yn 
gymdeithas  yn  y  pentref,  noson  ffurfiol,  anffurfiol,  dwi’n 
hyblyg iawn, a byddwn yn gofyn am gyfraniad bach i’r Fenter. 
Os  ydych  am  fwy  o  wybodaeth  cysylltwch  gyda  James  Rhys 
Williams trwy e­bost; jrhyswilliams@hotmail.com 

James yn ffarwelio gyda’i ddosbarth cyfrifiaduron 
yn Esquel


